
REpUBLIkA E ShqIpëRISë
BANkA E ShqIpëRISë
këShILLI MBIkëqYRëS

VENDIM

Nr. 81, datë 15.11.2006

 pëR MIRATIMIN E RREGULLoRES “pëR pRocEDURAT E 
pRokURIMIT Në BANkëN E ShqIpëRISë”

Në bazë dhe për zbatim të nenit 43, shkronjat “c”, “f” dhe shkronja 
“g”, dhe nenit 76 të ligjit nr. 8269, datë 23.12.1997 “për Bankën 
e Shqipërisë” të ndryshuar, me propozimin e Departamentit të 
Administrimit, këshilli Mbikëqyrës i Bankës së Shqipërisë:

VENDoSI:

1. Të miratojë rregulloren “për procedurat e prokurimit në Bankën e 
Shqipërisë”, sipas materialit bashkëlidhur këtij vendimi. 

2. Me hyrjen në fuqi të këtij vendimi shfuqizohet vendimi i këshillit 
Mbikëqyrës nr.15, datë 26.02.2003 për miratimin e rregullores ”për 
prokurimin e mallrave, të shërbimeve dhe të ndërtimeve në Bankën e 
Shqipërisë”, e ndryshuar.

3. Të gjitha procedurat e prokurimit të nisura përpara hyrjes në fuqi të 
rregullores së re, do të vazhdojnë të kryhen në bazë të ”për prokurimin 
e mallrave, të shërbimeve dhe të ndërtimeve në Bankën e Shqipërisë”, 
miratuar me vendim të këshillit Mbikëqyrës nr.15, datë 26.02.2003, 
e ndryshuar.

4. Ngarkohet Departamenti i Marrëdhënieve me Jashtë, Integrimit 
Evropian dhe komunikimit, për publikimin e rregullores “për procedurat 
e prokurimit në Bankën e Shqipërisë”, në Fletoren Zyrtare të Republikës 
së Shqipërisë dhe në Buletinin Zyrtar të Bankës së Shqipërisë.

5. Ngarkohet Departamenti i Administrimit dhe strukturat e tjera të 
Bankës së Shqipërisë me zbatimin e rregullores së re, pas hyrjes në 
fuqi të saj.

6. ky vendim hyn në fuqi menjëherë.
 

SEkRETARI kRYETARI

YLLI MEMIShA ARDIAN FULLANI

RREGULLoRE
pëR pRocEDURAT E pRokURIMIT Në BANkëN E 

ShqIpëRISë

kREU I
DISpoZITA Të pëRGJIThShME

 
 NENI 1
oBJEkTI 

objekti i kësaj rregulloreje është përcaktimi i rregullave për prokurimin 
e mallrave, pasurive të paluajtshme, ndërtimeve dhe shërbimeve në 
Bankën e Shqipërisë.

Neni 2
qëllimi dhe parimet

qëllimi për të cilin hartohet kjo rregullore është përdorimi efektiv i 
fondeve të Bankës së Shqipërisë për të siguruar mallra dhe shërbime 
cilësore.

parimet kryesore mbi bazën e të cilave hartohet kjo rregullore janë:

a)  parimi i barazisë, me synim trajtimin e barabartë dhe jo 
diskriminues të të gjithë kandidatëve pjesëmarrës në prokurim.

b) parimi i sigurimit të pjesëmarrjes së kandidatëve në procedurat 
e prokurimit në Bankën e Shqipërisë.

c) parimi i nxitjes së  konkurrencës në prokurim nëpërmjet 
kandidatëve për furnizimin me mallra, për ndërtime ose për 
shërbime dhe që plotësojnë nevojat dhe kërkesat e Bankës së 
Shqipërisë në sasi, cilësi e kohë.

ç) parimi i sigurimit të përfitimeve maksimale për Bankën e 
Shqipërisë. 

d)  parimi i sigurimit të  ndershmërisë, besimit të publikut  dhe 
arritjes së transparencës në procedurat e prokurimit në Bankën 
e Shqipërisë.

NENI 3
FUShA E ZBATIMIT

kjo rregullore zbatohet për të gjitha prokurimet e mallrave, të 
shërbimeve ose të ndërtimeve në Bankën e Shqipërisë.

këshilli Mbikëqyrës i Bankës së Shqipërisë, me propozimin e kryetarit të 
Entit prokurues, mund të vendosë të ndryshojë procedurat e zakonshme 
të parashikuara në këtë rregullore ose të miratojë procedura të tjera, të 
veçanta për realizimin e prokurimeve.

NENI 4
pëRkUFIZIME

Sa herë që përdoren në këtë rregullore, termat e mëposhtëm 
nënkuptojnë :

-   “prokurim” nënkupton blerjen, marrjen me qira apo çdo mënyrë 
tjetër kontraktimi të mallrave, të shërbimeve ose të ndërtimeve 
për Bankën e Shqipërisë.

-  “Mallra” nënkupton lëndët e para, produktet, makineritë dhe 
pajisjet, materialet në formë të ngurtë, të lëngshme e të gaztë dhe 
energjinë elektrike, si dhe shërbimet lidhur me furnizimin e këtyre 
mallrave si transporti, instalimi, mirëmbajtja dhe detyrimet e tjera 
të ngjashme, nëse vlera e tyre nuk e kalon atë të vetë mallrave.

-  “pasuri të paluajtshme” nënkupton të gjitha sendet e paluajtshme 
në kuptimin e nenit 2, paragrafi i dytë i ligjit nr. 7850, datë 
29.07.1994 “për miratimin e kodit civil të Republikës së 
Shqipërisë” i ndryshuar, të cilat i shërbejnë veprimtarisë së 
Bankës së Shqipërisë.

-  “Ndërtime” nënkupton të gjitha sipërmarrjet dhe punimet që 
shoqërojnë ndërtimin, rindërtimin, shkatërrimin, riparimin ose 
rinovimin e një objekti ose struktura të tilla si, përgatitja e truallit, 
gërmimet, instalimi i pajisjeve dhe i materialeve, zbukurimet si 
dhe shërbimet që lidhen me to, nëse vlera e këtyre shërbimeve 
nuk e kalon atë të vetë ndërtimeve.

- ”Shërbime” nënkupton çdo objekt prokurimi, përveç mallrave 
dhe ndërtimeve dhe pasurive të paluajtshme.

- ”kandidat” nënkupton një individ, person fizik tregtar ose person 
juridik, të ftuar për të marrë pjesë në prokurim ose që kërkon të 
ftohet.

- “ofertues” nënkupton një individ, person fizik tregtar ose person 
juridik, që paraqet një ofertë ose kuotim pranë Bankës së 
Shqipërisë.

- ”Tender” nënkupton një formë prokurimi, në të cilën ftohen 
subjekte, shqyrtohen, vlerësohen dhe seleksionohen të gjitha 
ofertat e marra zyrtarisht për të zgjedhur ofertën më të mirë për 
të lidhur kontratë.

- ”Tender i hapur” nënkupton një procedurë prokurimi, në të cilën 
të gjithë kandidatët e interesuar mund të paraqesin ofertat e tyre 
pranë Bankës së Shqipërisë.

- ”Tender i kufizuar” nënkupton një procedurë prokurimi, në të 
cilën vetëm kandidatët e ftuar nga Banka e Shqipërisë mund të 
paraqesin oferta.

- “prokurim i drejtpërdrejtë” nënkupton një procedurë prokurimi, 
në të cilën Banka e Shqipërisë hyn në marrëdhënie dhe kërkon 
një propozim (ofertë) vetëm nga një kandidat.

- ”Ftesë për kuotim” nënkupton një procedurë prokurimi, nëpërmjet 
të cilës Banka e Shqipërisë kërkon kuotime nga kandidatët e 
zgjedhur prej saj.

- ”Dokumentet e tenderit, të ftesës për kuotim ose të prokurimit të 

drejtpërdrejtë” nënkupton dokumentet që Banka e Shqipërisë vë 
në dispozicion të  kandidatëve, si bazë për përgatitjen e ofertave 
të tyre.

- ”Fond limit” nënkupton vlerën monetare, që përcaktohet nga”Fond limit” nënkupton vlerën monetare, që përcaktohet  nga 
kryetari i Entit prokurues, për realizimin e objektit të prokurimit, 
referuar buxhetit të Bankës së Shqipërisë dhe studimit të tregut, 
të realizuar nga Sektori i prokurimit.

- “kontratë” nënkupton çdo lloj marrëveshjeje, të lidhur 
(nënshkruar) midis ofertuesit fitues dhe Bankës së Shqipërisë.

-  “kontraktues” nënkupton një individ, person fizik tregtar ose 
person juridik, që ka lidhur një kontratë për mallra, për shërbime 
ose për ndërtime.

- “pezullim” nënkupton ndërprerje të procedurës së prokurimit në 
përputhje me dispozitat e kësaj rregulloreje.

- “Anulim” do të thotë ndërprerje dhe përsëritje nga fillimi e një 
procedure prokurimi, në përputhje me dispozitat e kësaj rregulloreje.

- “ Rivlerësim” do të thotë rishikim dhe korrigjim i të metave të vëna 
re nga  Guvernatori ose kryetari i Entit prokurues  në një procedurë 
prokurimi, në përputhje me dispozitat e kësaj rregulloreje.

- “komisioni i prokurimit” nënkupton komisionin që ngrihet me 
urdhrin e prokurimit dhe që ngarkohet për marrjen, për shqyrtimin 
dhe për vlerësimin e ofertave nga kandidatët dhe ofertuesit në 
zbatim të kësaj rregulloreje.

-  “Grupi i Shqyrtimit paraprak” nënkupton grupin që ngrihet 
me miratimin e kryetarit të Entit prokurues dhe që realizon  
përzgjedhjen e pasurisë së paluajtshme që plotëson më mirë 
kërkesat tekniko-ekonomike të Bankës së Shqipërisë. 

- “ Ent prokurues” nënkupton Bankën e Shqipërisë.
- “kryetar i Entit prokurues” nënkupton Zëvendësguvernatorin e 

Dytë të Bankës së Shqipërisë.

NENI 5
DISpoNUEShMëRIA E RREGULLoRES pëR pUBLIkUN 

kjo rregullore dhe çdo ndryshim i mundshëm i saj vihen në dispozicion 
të publikut dhe kjo disponueshmëri respektohet sistematikisht.

kREU II
ZGJEDhJA E pRocEDURëS Së pRokURIMIT       

NENI 6
pRocEDURAT E pRokURIMIT

procedurat e prokurimit në Bankën e Shqipërisë janë:
- tender i hapur (kombëtar ose ndërkombëtar);
- tender i kufizuar (kombëtar ose ndërkombëtar);

- ftesë për kuotim (kombëtare ose ndërkombëtare);
- prokurim i drejtpërdrejtë;
- procedurë e kombinuar (kombëtare ose ndërkombëtare).

prokurimet në Bankën e Shqipërisë planifikohen në mënyrë racionale 
dhe asnjë kërkesë për prokurimin e një sasie të dhënë të mallrave, të 
ndërtimeve dhe të shërbimeve nuk duhet të ndahet me qëllim që të 
shmanget një procedurë e prokurimit e përcaktuar në rregullore.

”Tenderi i hapur”, me përjashtim të rasteve të parashikuara ndryshe 
në këtë kre, përdoret si procedurë e preferuar prokurimi. 

Enti prokues mund të përdorë procedurë tjetër prokurimi përvec 
tenderit të hapur, vetëm në rastet e parashikuara në nenin 3 paragrafi 
i dyte nenet 8, 9 dhe10.

NENI 7
kUFIJTë MoNETARë pëR pëRDoRIMIN E “TENDERIT Të hApUR”

prokurohet nëpërmjet “Tenderit të hapur” kur vlefta e fondit limit 
është mbi kufirin monetar të përcaktuar si më poshtë: 

 për ndërtimet – 15.000.000 lekë (ose kundërvleftën në monedha 
të tjera të huaja).

 për mallrat - 9.000.000 lekë (ose kundërvleftën në monedha të 
tjera të huaja).

 për shërbimet - 3.000.000 lekë (ose kundërvleftën në monedha 
të tjera të huaja), me përjashtim të projektimeve, ku si referim 
do të merret vlera e parashikuar për sipërmarrjen e ndërtimit të 
objektit dhe jo ajo e shërbimit.

Në qoftë se kursi mesatar i këmbimit të Bankës së Shqipërisë do të 
ndryshojë tej kufirit +/- 10 për qind, kufiri monetar do të ndryshojë në 
raport të kursit të këmbimit.

NENI 8
kUShTET DhE kUFIJTë MoNETARë pëR pëRDoRIMIN E “TENDERIT Të 

kUFIZUAR”

prokurohet nëpërmjet “Tenderit të kufizuar” kur:
a) mallrat, ndërtimet ose shërbimet janë të disponueshme vetëm 

nga një numër i kufizuar kandidatësh;
b) vlefta e fondit limit është brenda kufirit monetar të përcaktuar si 

më poshtë: 
 për ndërtimet –15.000.000 lekë (ose kundërvleftën në monedha 

të tjera të huaja).

 për mallrat - 9.000.000 lekë (ose kundërvleftën në monedha të 
tjera të huaja).

 për shërbimet - 3.000.000 lekë (ose kundërvleftën  në monedha 
të tjera të huaja), me përjashtim të kontratave afatgjata të 
shërbimit, ku si referim do të merret vlera e parashikuar për 
realizimin e shërbimit në një vit kalendarik.

 Në qoftë se kursi mesatar i këmbimit të Bankës së Shqipërisë 
do të ndryshojë tej kufirit +/- 10 për qind, kufiri monetar do të 
ndryshojë në raport të kursit të këmbimit.

c)  Tenderi i hapur për motive të tjera (për shembull konfidencialiteti, 
besueshmërie etj.) është jo i përshtatshëm. Në këtë rast, do të 
merret paraprakisht miratimi me shkrim nga Guvernatori.

NENI 9
kUShTET DhE kUFIJTë MoNETARë pëR pëRDoRIMIN E “FTESëS pëR 

kUoTIM”

prokurohet nëpërmjet “Ftesës për kuotim” kur:
a) ndërtimet, shërbimet apo mallrat që do të prokurohen për nevoja 

të Bankës së Shqipërisë kanë një treg të stabilizuar;
b) vlefta e fondit limit është brenda kufirit monetar prej:
-   5.000.000 lekësh (ose kundërvleftën në monedha të tjera të 

huaja) për ndërtimet.
-  3.000.000 lekësh (ose kundërvleftën  në monedha të tjera të 

huaja) për mallrat.
-  1.000.000 lekësh (ose kundërvleftën  në monedha të tjera të 

huaja) për shërbimet me përjashtim të kontratave afatgjata të 
shërbimit, ku si referim do të merret vlera e parashikuar për 
realizimin e shërbimit në një vit kalendarik.

Në qoftë se kursi mesatar i këmbimit të Bankës së Shqipërisë do të 
ndryshojë tej kufirit +/- 10 për qind, kufiri monetar do të ndryshojë në 
raport të kursit të këmbimit.

NENI 10
kUShTET pëR pëRDoRIMIN E “pRokURIMIT Të DREJTpëRDREJTë”

prokurohet nëpërmjet “prokurimit të drejtpërdrejtë”: 
a) kur në mungesë të konkurrencës për arsye teknike mallrat, 

ndërtimet ose shërbimet sigurohen vetëm nga një kandidat ose 
kur një kontraktues ka të drejtën ekskluzive për mallrat, për 
ndërtimet ose për shërbimet;

b) për lëvrime të mallrave dhe/ose shërbimeve nga kontraktuesi 
i mëparshëm, të cilat bëhen ose si zëvendësim ose si shtim i 
mallrave dhe/ose shërbimeve ekzistuese dhe kur një ndryshim i 
kontraktuesit do të detyronte Bankën e Shqipërisë të prokuronte 

mallra dhe/ose shërbime, të cilat nuk do të plotësonin kërkesat 
e përshtatshmërisë me mallrat ose me shërbimet ekzistuese. kjo 
për vlerë jo më të madhe se 30 për qind e çmimit të kontratës 
fillestare dhe kur nevoja për këtë shtesë del gjatë kohës së 
realizimit të kontratës, deri në 3 muaj pas përfundimit të saj;

c) kur shërbimet suplementare të ndërtimit, të cilat nuk janë në 
kontratën fillestare, për shkak të rrethanave të paparashikueshme, 
janë bërë të domosdoshme dhe ndarja e shërbimeve suplementare 
të ndërtimit nga kontrata fillestare do të ishte e vështirë për arsye 
teknike ose ekonomike. kjo për vlerë jo më të madhe se 30 për 
qind e çmimit të kontratës fillestare, kur nevoja për këtë shtesë 
del gjatë kohës së realizimit të kontratës, deri në 3 muaj pas 
përfundimit të saj;

ç) për shërbime të reja ndërtimi, që konsistojnë në përsëritjen e 
shërbimeve të ngjashme të ndërtimit, të cilat janë  sipas projektit 
bazë, me kusht që për këtë projekt kontrata fillestare të jetë lidhur 
mbi bazën e tenderit të hapur ose të kufizuar. kjo për vlerë jo më 
të madhe se 30 për qind e çmimit të kontratës fillestare dhe kur 
nevoja për këtë shtesë del gjatë kohës së realizimit të kontratës, 
deri në 3 muaj pas përfundimit të saj;

d) për vazhdimin e shërbimeve të konsulencës për të cilat kontrata 
origjinale është zbatuar në mënyrë të kënaqshme dhe vazhdimi 
i këtyre shërbimeve mund të sjellë avantazhe ekonomike dhe 
efektivitet;

dh) për blerje ose shërbime, të cilat janë të lidhura pazgjidhshmërisht 
me cilësitë personale të kandidatit individ (si për shembull, për 
studime, piktura, skulptura, programime, metodika, konsulencë, 
përkthime, avokati etj.);

e) për vazhdimin e shërbimeve të projektimit që janë të lidhura 
me shërbime të tjera të kryera më parë, të cilat, po t’i jepen një 
subjekti të ri, do të cënonin të drejtën e autorit;

ë) për rastet e blerjes të mallrave ose shërbimeve në kushte 
jashtëzakonisht të favorshme, që shfaqen vetëm në një kohë 
të shkurtër. kjo dispozitë zbatohet në rastet e shitjeve jo të 
zakonshme nga persona juridikë ose fizikë, të cilët normalisht 
nuk janë furnizues. kjo dispozitë nuk gjen zbatim për prokurimet 
e zakonshme nga furnizues të rregullt;

f) për nevojë urgjente për mallra, për ndërtime ose për shërbime, 
e cila është shkaktuar nga rrethanat jashtë kontrollit të Bankës së 
Shqipërisë dhe koha në dispozicion për zgjidhjen e nevojës urgjente 
nuk është e mjaftueshme për zhvillimin normal të procedurave të 
tjera të prokurimit, të parashikuara në këtë rregullore.

g) për mallra dh/ose për shërbime, të cilat për arsye teknike apo 
për arsye konfidencialiteti duhet të blihen apo të kryhen nga 
kontraktuesi i mëparshëm;

gj) kur pas anulimit dhe përsëritjes së procedurës së prokurimit, në 
përputhje me nenin 41, paragrafi 3,  përsëri rezulton vetëm një 
kandidat ose një ofertë, ose një kuotim;

h) kur gjykohet të prokurohen mallra dhe shërbime për të cilat, 

në zbatim të vendimit të këshillit të Ministrave nr. 675, datë 
20.12.2002 “për përdorimin e fondeve buxhetore të planifikuara 
për mallrat, shërbimet dhe ndërtimet”, janë kryer procedurat 
e prokurimit dhe është shpallur oferta fituese nga ana e 
institucioneve përkatëse prokuruese. 

 Në këto raste, kontrata do të nënshkruhet me kushtin që çmimi 
për njësi të mos jetë më i madh se ai për të cilin është shpallur 
oferta fituese nga institucioni prokurues;

i) për blerje të mallrave dhe/ose shërbimeve të ofruara nga prodhues 
ekskluzivë, të cilat kërkohen të blihen direkt nga prodhuesi për arsye 
të përfitimit të efektivitetit teknik dhe avantazheve ekonomike;

j) kur një procedurë e tillë, përjashtimisht nga rastet e mësipërme,  
miratohet me shkrim nga Guvernatori;

k) për vazhdimin e shërbimeve të të tretëve ndaj Bankës së Shqipërisë 
për të cilët kontrata e mëparshme është zbatuar në mënyrë të 
kënaqshme dhe përsa kohë  vazhdimi i ofrimit të këtyre shërbimeve 
nga i njëjti kontraktor garanton sigurinë e jetës së punonjësve të 
Bankës së Shqipërisë dhe/ose të vetë insitucionit. Vendimi i kryetarit 
të Entit prokurues për përdorimin e procedurës të “prokurimit të 
drejtpërdrejtë” sipas kësaj shkronje, bazohet në çdo rast në raportin 
me shkrim të punonjësit të autorizuar për ndjekjen e kontratës dhe 
të Departamentit të Administrimit nëse kontrata e mëparshme është 
zbatuar në mënyrë të kënaqshme, si dhe në vlerësimin me shkrim 
të departamentit të interesuar mbi garancinë për sigurinë e jetës së 
punonjësve të Bankës së Shqipërisë dhe/ose të vetë institucionit;

l) përveç rasteve të mësipërme kjo procedurë përdoret për blerjen 
e pasurive të paluajtshme, kur vërtetohen kushtet e nenit 61 të 
kësaj rregulloreje.

kREU III
TENDERI I hApUR koMBëTAR

 NENI 11
DISpoZITA BAZë pëR TENDERIN E hApUR koMBëTAR

Tenderi i hapur kombëtar përdoret kur mallrat, shërbimet ose ndërtimet 
që do të prokurohen janë të sigurueshme nga burimet vendase dhe ka 
konkurrencë të mjaftueshme brenda vendit. Në procedurën e tenderit 
të hapur kombëtar do të  zbatohen  dispozitat e mëposhtme.

NENI 12
NJoFTIMI pëR TENDER

Njoftimi për tender duhet të përmbajë të paktën:

• Fondin limit të vënë në dispozicion.



Buletini Zyrtar Buletini Zyrtar

vëllimi 8
numër 13

nëntor 2006

vëllimi 8
numër 13
nëntor 2006

12 Banka e Shqipërisë Banka e Shqipërisë 13

Buletini Zyrtar Buletini Zyrtar

vëllimi 8
numër 13

nëntor 2006

vëllimi 8
numër 13
nëntor 2006

12 Banka e Shqipërisë Banka e Shqipërisë 13

• objektin e prokurimit (me sasitë përkatëse kur prokurohen mallra).
• procedurën e prokurimit.
• Vendin dhe çmimin e tërheqjes së dokumenteve të tenderit.
• Vendin, datën dhe orën e hapjes së tenderit.

NENI 13
ShpALLJA E NJoFTIMIT pëR TENDER

Shpallja e njoftimit për tenderin e hapur bëhet nëpërmjet publikimit të tij 
në të paktën dy gazeta vendase me tirazhin më të madh dhe në tre numra 
të njëpasnjëshëm të tyre, si dhe në website-n e Bankës së Shqipërisë.

Afati nga data e fundit e shpalljes së njoftimit në gazetë deri në datën 
e pranimit të ofertave është jo më pak se 20 ditë kalendarike.

NENI 14
DokUMENTET E TENDERIT

Dokumentet e tenderit duhet të përmbajnë gjithë informacionin e 
nevojshëm për të përgatitur ofertën si dhe të përmbajnë informacion të 
mjaftueshëm, në mënyrë që konkurrenca ndërmjet ofertuesve në tender 
të bëhet mbi bazën e kushteve të plota, të paanshme dhe objektive. Në 
raste të veçanta, në varësi të kompleksitetit të objektit që prokurohet, 
dokumentet e tenderit mund të përgatiten nga ndonjë subjekt apo 
ent i specializuar, vendas apo i huaj. Dokumentet e tenderit duhet të 
përmbajnë të paktën:

a)  të dhëna përshkruese të objektit që do të prokurohet në të cilat 
të përfshihen, kur është e mundshme, kërkesat sasiore;

b)  udhëzime për përgatitjen dhe paraqitjen e ofertave dhe të 
dokumentacionit shoqërues;

c)  afatin e fundit të pranimit të ofertave, adresën ku duhen dërguar 
ato, datën, orën, vendin ku do të bëhet hapja e tyre, si dhe 
njoftimin që ofertuesit ose  përfaqësuesit e autorizuar prej tyre 
janë të lejuar të ndjekin hapjen e ofertave;

ç)  specifikimet teknike dhe/ose specifikimet e plota të kërkesave për 
mallrat, për ndërtimet ose për shërbimet që do të prokurohen;

d)  dokumentet që duhet të paraqiten nga kandidati për të demonstruar 
kualifikimet e tij, në përputhje me nenin 35 të kësaj rregulloreje;

dh) periudhën minimale gjatë të cilës oferta duhet të jetë e vlefshme;
e) kriteret për vlerësimin e ofertave dhe të shpalljes së ofertës  

fituese;
ë) formularin e ofertës, i cili duhet të përmbajë konfirmimin e 

kandidatit për vlerën monetare me të cilën ai merr përsipër 
realizimin e objektit të prokurimit, si dhe deklarimin e tij se 

oferta e tij është në përputhje me kushtet e kontratës dhe me 
specifikimet teknike të dhëna në dokumentet e tenderit;

f)  kontratën-tip ose kushtet e përgjithshme dhe specifike të kontratës 
sipas objektit të prokurimit;

g)  kushtin e sigurimit të ofertës;
gj)  një klauzolë ku shprehet se Banka e Shqipërisë mund t’i refuzojë të 

gjitha ofertat në çfarëdo kohe përpara shpalljes së ofertës fituese;
h)  referimin që i bëhet rregullores “për prokurimin e mallrave, të 

shërbimeve dhe të ndërtimeve në Bankën e Shqipërisë”, si baza 
rregullatore mbi të cilën mbështeten prokurimet në Bankën e 
Shqipërisë, në mbështetje të së cilës janë hartuar dokumentet e 
tenderit.

NENI 15
DISpoNUEShMëRIA E DokUMENTEVE Të TENDERIT

Dokumentet e tenderit do t’u vihen në dispozicion kandidatëve 
brenda një kohe sa më të shkurtër, me një çmim që synon të mos e 
kalojë koston e riprodhimit dhe të dorëzimit të tyre deri te kandidatët, 
në mënyrën e specifikuar në njoftimin për tender.

NENI 16
SqARIMI DhE/oSE MoDIFIkIMI I DokUMENTEVE Të TENDERIT 

komisioni i prokurimit, në çfarëdo kohe përpara mbarimit të afatit të 
fundit të paraqitjes së ofertave, me iniciativën e tij ose në përgjigje të 
një kërkese nga një kandidat që ka blerë dokumentet e tenderit, mund 
t’i modifikojë ato dhe njofton kandidatët për këtë modifikim.

kërkesat për modifikimin/sqarimin e dokumenteve të tenderit 
pranohen deri në 5 (pesë) ditë para mbarimit të afatit të paraqitjes së 
ofertave.

Si rregull, komisioni vendos për dhënien e sqarimeve ose për 
modifikimin e dokumenteve, jo më vonë se 5 (pesë) ditë pune nga 
paraqitja e kërkesës.

komisioni i prokurimit do t’i përgjigjet me shkrim çdo kërkese për 
sqarime që mund të marrë brenda afateve të caktuara kohore. kopje 
të përgjigjes u dërgohen menjëherë të gjithë kandidatëve që kanë blerë 
dokumentet e tenderit.

kur komisioni vendos të modifikojë dokumentet e tenderit afati i 
fundit i pranimit të ofertave do të jetë jo më pak se 5 ditë nga njoftimi i 
kandidatëve për këtë modifikim. ky afat nuk do të tejkalojë afatin minimal 
të njoftimit të përcaktuar për procedurën përkatëse të tenderimit. 

NENI 17
pARAqITJA DhE pRANIMI I oFERTAVE

ofertat duhet të paraqiten me shkrim, të nënshkruara, të vulosura 
dhe të mbyllura në një zarf, në vendin, datën dhe orën e caktuar për 
paraqitjen e ofertave, sipas mënyrës së përcaktuar në dokumentet e 
tenderit. 

ofertat e mbërritura pas fillimit të procedurës së prokurimit, duhet t’i 
kthehen të pahapura kandidatëve që i kanë paraqitur ato. 

NENI 18
hApJA DhE ShqYRTIMI I oFERTAVE

ofertuesit ose përfaqësuesit e autorizuar prej tyre, duhet të lejohen të 
marrin pjesë në hapjen e ofertave.

ofertat hapen nga komisioni i prokurimit (i cili i firmos ato në çdo 
fletë) në datën, në orën dhe në vendin e caktuar në dokumentet e 
tenderit dhe shqyrtohen si më poshtë:

MëNYRA E pARë 

a)  Faza e parë, gjatë së cilës në prani të kandidatëve bëhet hapja 
dhe shqyrtimi i dokumentacionit vërtetues për plotësimin e 
kritereve për kualifikim, të përcaktuara në dokumentet e tenderit, 
në përputhje me nenin 35 të kësaj rregulloreje. Vetëm ofertuesit 
që kanë përmbushur kriteret e kërkuara për kualifikim, do të 
kalojnë në fazën e dytë. 

b)  Faza e dytë gjatë së cilës do të bëhet hapja, shqyrtimi dhe 
vlerësimi i ofertës tekniko-ekonomike. 

hapja e ofertës tekniko-ekonomike nuk bëhet pa përfunduar 
kualifikimi i ofertuesve. ofertuesit, të cilët kanë plotësuar kërkesat për 
kualifikim, konsiderohen të kualifikuar. komisioni mbasi ka deklaruar 
ofertuesit e skualifikuar për shkak të mosplotësimit të kërkesave për 
kualifikim, hap ofertat tekniko-ekonomike të ofertuesve të kualifikuar 
dhe lexon me zë të lartë çmimet dhe kërkesat e tjera të mundshme, 
në përputhje me kriteret e vlerësimit të përcaktuara në dokumentet 
e tenderit. komisioni i prokurimit harton procesverbalin përkatës një 
kopje e të cilit u jepet dhe kandidatëve. Të gjitha fletët e secilës ofertë 
tekniko-ekonomike firmosen nga të gjithë anëtarët e komisionit.

komisioni i prokurimit mund t’u kërkojë ofertuesve të japin sqarime 
për ofertat e paraqitura, me qëllim që ta ndihmojnë atë në shqyrtimin 
dhe në vlerësimin teknik të tyre.

MëNYRA E DYTë*

a)  Faza e parë gjatë së cilës bëhet hapja dhe shqyrtimi i 
dokumentacionit vërtetues për plotësimin e kritereve për 
kualifikim, të përcaktuara në dokumentet e tenderit në përputhje 
me nenin 35 të kësaj rregulloreje, duke u hartuar për këtë qëllim 
procesverbali përkatës.

Vetëm ofertuesit që kanë përmbushur kriteret e kërkuara për kualifikim, 
do të kalojnë në fazën e dytë.

b)  Faza e dytë gjatë së cilës bëhet hapja dhe shqyrtimi i ofertës 
teknike (pa çmime), për shkallën e përmbushjes së kërkesave 
dhe/ose të specifikimeve teknike të përcaktuara në dokumentet 
e tenderit nga secili prej ofertuesve. komisioni i prokurimit 
mund t’u kërkojë ofertuesve të japin sqarime ose shpjegime për 
ofertat teknike të paraqitura, me qëllim që ta ndihmojnë atë në 
shqyrtimin dhe në vlerësimin teknik të tyre.

 komisioni i prokurimit vlerëson ofertat teknike dhe i klasifikon 
ato në përputhje me kriteret e vlerësimit të parashikuara në 
dokumentet e tenderit, duke hartuar procesverbalin përkatës. 

 Në rast të përfshirjes së çmimit të ofertës gjatë kësaj faze, 
ofertuesi përjashtohet nga konkurimi i mëtejshëm.

c)  Faza e tretë gjatë së cilës do të bëhet hapja e ofertës ekonomike, 
leximi i çmimeve dhe i kërkesave të tjera të mundshme në 
përputhje me kriteret e vlerësimit të përcaktuara në dokumentet 
e tenderit. pas këtij momenti (dhe mbajtjes së procesverbalit 
përkatës) ofertuesit do të largohen dhe komisioni i prokurimit 
do të shqyrtojë e vlerësojë  ofertat e dhëna.

kREU IV
pRocEDURA Të TJERA pRokURIMI (koMBëTARE)

NENI 19
TENDERI I kUFIZUAR koMBëTAR

procedura e “Tenderit të kufizuar kombëtar” është e njëjtë me atë që 
zbatohet në tenderin e hapur kombëtar, me përjashtim që:

a) ftesa për tender i adresohet një numri jo më të vogël se 5 
kandidatësh të kualifikuar profesionalisht;

b)  afati nga data e njoftimit të kandidatit deri në datën e pranimit 
të ofertave është jo më pak se 15 ditë kalendarike.

* përdoret, si rregull, për prokurimin e ndërtimeve apo të projektimeve të mëdha e komplekse.

NENI 20
FTESA pëR kUoTIM koMBëTARE

Dokumentet për këtë lloj procedure duhet të përmbajnë: fondin limit 
të vënë në dispozicion për prokurim, një përshkrim të qartë për kërkesat 
e objektit të prokurimit lidhur me cilësinë, me sasinë, me kushtet ose 
me kohën e kërkuar për dorëzim, periudhën minimale gjatë së cilës 
kuotimi duhet të jetë i vlefshëm dhe/ose kërkesa të tjera të veçanta të 
përfshira në dokumentet e ftesës për kuotim.

Numri i kandidatëve që do të ftohen në procedurën “Ftesë për kuotim” 
është jo më pak se 4. Në qoftë se ky numër nuk mund të plotësohet 
atëherë aplikohet paralelisht edhe njoftimi në gazetë.

kandidatëve, persona fizikë tregtarë ose atyre juridikë, së bashku me 
kuotimin, si dokumentacion për kualifikim, do t’u kërkohet vendimi i 
gjykatës për regjistrimin si person fizik tregtar ose juridik si dhe çertifikata 
e regjistrimit në organin tatimor, dhe sipas rastit konkret, leja e ushtrimit 
të veprimtarisë e lëshuar nga organi kompetent. Sipas objektit konkret 
të prokurimit, komisioni mund të kërkojë edhe dokumentacion shtesë. 

kandidatëve individë, dokumentacioni për kualifikim do t’u kërkohet 
në përputhje me cilësitë, me kualifikimet profesionale e kërkesat që ata 
duhet të plotësojnë për realizimin e objektit të prokurimit.

Dorëzimi, hapja e shqyrtimi i kuotimeve dhe i dokumentacionit për 
kualifikim do të bëhet sipas kërkesave të përcaktuara nga komisioni në 
dokumentet e ftesës për kuotim.

Afati nga data e njoftimit të kandidatit deri në datën e pranimit të 
kuotimit është jo më pak se 5 ditë kalendarike.

NENI 21
pRokURIMI I DREJTpëRDREJTë

Në prokurimin e drejtpërdrejtë, komisioni i prokurimit hyn në 
marrëdhënie dhe kërkon propozim nga kandidati i përcaktuar në 
Urdhërin e prokurimit, si dhe negocion për kushtet e kontratës. 

Dokumentet për këtë lloj procedure duhet të përmbajnë një përshkrim 
të qartë për objektin e prokurimit, për cilësinë, për sasinë, për kushtet 
ose për kohën e kërkuar për dorëzim dhe/ose kërkesa të tjera në 
përputhje me objektin konkret të prokurimit. 

kREU V
pRocEDURA NDëRkoMBëTARE pRokURIMI

NENI 22
DISpoZITA Të pëRBAShkëTA Të pRocEDURAVE NDëRkoMBëTARE

Banka e Shqipërisë përdor procedurat ndërkombëtare të prokurimit, 
kurdoherë që:

a) në procedurat kombëtare të prokurimit konkurrenca e efektshme 
për një kontratë për prokurimin e mallrave, të ndërtimeve dhe 
të shërbimeve nuk mund të arrihet pa pjesëmarrjen edhe të 
kandidatëve të huaj;

b) objekti i prokurimit nuk mund të realizohet nga kandidatë 
vendas.

Në procedurat ndërkombëtare marrin pjesë kandidatë të huaj dhe 
kandidatë vendas. Dokumentacioni për kandidatët e huaj do të jetë 
në gjuhën angleze. Dokumentacioni për kandidatët vendas, nëse ka të 
tillë, do të jetë gjithmonë në gjuhën shqipe.

Specifikimet teknike, mundësisht sa më të përshtatshme me kërkesat 
kombëtare, duhet të mbështeten në standardet ndërkombëtare ose në 
standardet që përdoren gjerësisht në tregun ndërkombëtar.

kandidatët do të lejohen të paraqesin ofertat e tyre, si dhe çdo 
dokument  sigurimi që ata mund të paraqesin, në monedhat e tyre 
kombëtare ose në një monedhë që përdoret gjerësisht në tregtinë 
ndërkombëtare, në përputhje me dokumentet e tenderit ose të ftesës 
për kuotim.

kushtet e përgjithshme dhe specifike të kontratës do të jenë të tilla që 
përdoren gjerësisht në tregtinë ndërkombëtare.

NENI 23
TENDERI I hApUR NDëRkoMBëTAR

procedura e tenderit të hapur ndërkombëtar do të respektojë dispozitat 
e kreut III të kësaj rregulloreje dhe dispozitat e mëposhtme.

për kandidatët e huaj, njoftimi për këtë lloj tenderi duhet të bëhet në 
një gazetë që botohet në gjuhën angleze dhe që ka tirazh të mjaftueshëm 
për të tërhequr konkurrencën ndërkombëtare si dhe në website-n e 
Bankës së Shqipërisë. 

Afati nga data e fundit e shpalljes së njoftimit në gazetë deri në datën 
e pranimit të ofertave është jo më pak se 45 ditë kalendarike.

NENI 24
TENDERI I kUFIZUAR NDëRkoMBëTAR

procedura e tenderit të kufizuar ndërkombëtar është e njëjtë me 
procedurën e tenderit të kufizuar kombëtar me përjashtim që:

Njoftimi për tender u adresohet një numri jo më të vogël se 3 
kandidatësh të huaj, të kualifikuar.

Afati nga data e njoftimit të kandidatit deri në datën e pranimit të 
ofertave është jo më pak se 35 ditë kalendarike.

NENI 25
FTESA pëR kUoTIM NDëRkoMBëTARE

procedura e “Ftesës për kuotim ndërkombëtar” është e njëjtë me atë 
që zbatohet në “Ftesën për kuotim kombëtar”, me përjashtim që:

a) ftesa i adresohet një numri jo më të vogël se 3 kandidatësh të 
huaj të kualifikuar;

b) kandidatëve të huaj u kërkohet si dokumentacion për kualifikim 
vetëm dokumenti që vërteton zotësinë juridike për të vepruar të 
kandidatit;

c) kur kandidatët janë vetëm të huaj, kuotimi dhe dokumentacioni 
për kualifikim mund të pranohen me faks.

kREU VI
pRocEDURAT E koMBINUARA (koMBëTARE DhE 

NDëRkoMBëTARE) Të pRokURIMIT

NENI 26
TENDER I hApUR koMBëTAR I ShoqëRUAR ME FTESA DIREkTE 

kANDIDATëVE Të hUAJ

kur Banka e Shqipërisë e gjykon si të dobishme dhe të përshtatshme, 
mund të përdoret një formë e kombinuar  “Tender i hapur kombëtar i 
shoqëruar me ftesa direkte kandidatëve të huaj”. 

kjo procedurë është e njëjtë me atë që zbatohet në tenderin e hapur 
ndërkombëtar, me përjashtim që:

a) ftesa i adresohet një numri jo më të vogël se 3 kandidatësh të 
huaj të kualifikuar;

b) kandidatëve të huaj, dokumentet e tenderit u adresohen direkt 

dhe jo nëpërmjet njoftimit në gazetë;
c) afati nga data e njoftimit të kandidatit të huaj deri në datën e 

pranimit të ofertave është jo më pak se 30 ditë kalendarike.

NENI 27
TENDER I kUFIZUAR koMBëTAR I ShoqëRUAR ME FTESA DIREkTE 

kANDIDATëVE Të hUAJ

kur Banka e Shqipërisë e gjykon si të dobishme dhe të përshtatshme 
mund të përdoret një formë e kombinuar “Tender i kufizuar kombëtar i 
shoqëruar me ftesa direkte kandidatëve të huaj”. 

kjo procedurë është e njëjtë me atë që zbatohet në tenderin e kufizuar 
ndërkombëtar, me përjashtim që:

a) ftesa i adresohet një numri jo më të vogël se 3 kandidatësh të 
huaj të kualifikuar;

b) kandidatëve të huaj, dokumentet e tenderit u adresohen direkt 
dhe jo nëpërmjet njoftimit në gazetë;

c) afati nga data e njoftimit të kandidatit të huaj deri në datën e 
pranimit të ofertave është jo më pak se 20 ditë kalendarike.

kREU VII
DISpoZITA Të pëRBAShkëTA pëR Të GJIThA pRocEDURAT E 

pRokURIMIT

NENI 28
FoRMA E koMUNIkIMIT

komunikimi ndërmjet kandidatëve dhe komisionit të prokurimit, 
si rregull,  bëhet me shkrim. Në qoftë se komunikimi bëhet në një 
formë tjetër, ai duhet t’i referohet vetëm dokumentacionit me shkrim 
dhe përmbajtja e tij duhet të paraqitet me shkrim menjëherë pas këtij 
komunikimi.

NENI 29
SIGURIMI I oFERTëS

Banka e Shqipërisë duhet të përfshijë në dokumentet e tenderit kushtin 
e sigurimit të ofertës në formën e garancisë bankare ose të garancisë 
së lëshuar nga shoqëritë e sigurimeve apo të subjekteve jobanka, të 
licencuara nga Banka e Shqipërisë. Vlera e këtij sigurimi duhet të jetë 2 
për qind deri në 3 për qind e fondit limit dhe e dhënë në vlerë absolute. 
kushti i sigurimit të ofertës është i detyrueshëm për tenderin e hapur dhe 
të kufizuar (kombëtar ose ndërkombëtar ose të kombinuar). komisioni 

në varësi të objektit konkret të prokurimit, mund ta parashikojë këtë 
kusht edhe për procedura të tjera prokurimi.

Sigurimi i ofertës duhet të konfiskohet nga Banka e Shqipërisë, në 
rast se: 

a)  një ofertues tërheq ofertën e tij brenda periudhës së vlefshmërisë 
së ofertës; 

b)  një ofertues fitues, heq dorë nga lidhja e kontratës ose nuk është 
në gjendje të japë sigurimin e përmbushjes së detyrimeve të 
kontratës, në qoftë se do të kërkohet një sigurim i tillë.

Sigurimi i ofertës për kandidatët që skualifikohen për mosplotësimin e 
kërkesave për kualifikim, çlirohet brenda 5 ditëve pune nga skualifikimi. 
për kandidatët e tjerë të kualifikuar për në fazën e shqyrtimit të ofertës 
tekniko-ekonomike, sigurimi i ofertës çlirohet brenda 5 ditëve pune pas 
lidhjes së kontratës me ofertuesin fitues ose me mbarimin e afatit të 
vlefshmërisë së ofertës.

NENI 30
SIGURIMI I koNTRATëS

ofertuesi fitues në tender për lidhjen (nënshkrimin) e kontratës me 
Bankën e Shqipërisë si dhe për garantimin e përmbushjes së detyrimeve 
të tij kontraktore, detyrohet të plotësojë kushtin e sigurimit të kontratës 
në formën e garancisë bankare (të lëshuar vetëm nga banka). kushti 
i sigurimit të kontratës do të jetë 10 për qind e çmimit në total të 
kontratës.

kushti i sigurimit të kontratës është i detyrueshëm për tenderin e 
hapur dhe të kufizuar (kombëtar ose ndërkombëtar ose të kombinuar). 
komisioni, në varësi të objektit konkret të prokurimit mund ta parashikojë 
këtë kusht edhe për procedura të tjera prokurimi.

NENI 31
MoNEDhA E oFERTAVE (kUoTIMEVE)

Në dokumentet e tenderit ose të ftesës për kuotim duhet të 
përcaktohet: 

a)  monedha ose monedhat me të cilat pjesëmarrësit do të shpallin 
çmimet e tyre; b) procedurat e konvertimit të çmimeve të shprehura 
në monedha të ndryshme (jo më shumë se tre) në një monedhë 
të vetme, për efekt të krahasimit të ofertave; c) monedhat në të 
cilat do të kryhet pagesa për vleftën (çmimin) e kontratës. kursi 
i këmbimit të monedhave duhet të jetë kursi i shitjes i 28 ditëve 
përpara datës së hapjes së tenderit. Në këtë mënyrë, eliminohet 



Buletini Zyrtar Buletini Zyrtar

vëllimi 8
numër 13

nëntor 2006

vëllimi 8
numër 13
nëntor 2006

22 Banka e Shqipërisë Banka e Shqipërisë 23

Buletini Zyrtar Buletini Zyrtar

vëllimi 8
numër 13

nëntor 2006

vëllimi 8
numër 13
nëntor 2006

22 Banka e Shqipërisë Banka e Shqipërisë 23

rreziku i keqkuptimit në këmbimin valutor, sigurohet ndershmëri 
dhe transparencë gjatë procesit të vlerësimit dhe u jepet mundësia 
pjesëmarrësve në tender nga vendet me monedhë më të dobët 
për të përdorur një monedhë më të fortë.

NENI 32
REFUZIMI I Të GJIThA oFERTAVE Apo kUoTIMEVE

Banka e Shqipërisë mund t’i refuzojë të gjitha ofertat apo kuotimet në 
çfarëdo kohe para shpalljes së ofertuesit fitues, në rast se një gjë e tillë 
është specifikuar në dokumentet e tenderit ose të ftesës për kuotim dhe 
me kusht që refuzimi i tyre të justifikohet me arsye të forta ekonomike. 
Banka e Shqipërisë duhet t’i komunikojë çdo kandidati ose ofertuesi 
këtë refuzim pa qenë e detyruar ta justifikojë atë.

Banka e Shqipërisë, në bazë të paragrafit të mësipërm, nuk do të 
ketë asnjë përgjegjësi para kandidatëve ose ofertuesve.

Në qoftë se vendimi për refuzimin e të gjitha ofertave apo kuotimeve 
merret para afatit të fundit të paraqitjes së tyre, ato duhet t’u kthehen të 
pahapura kandidatëve që i kanë paraqitur.

NENI 33
STIMUJT NGA kANDIDATëT

komisioni i prokurimit dhe çdo nëpunës i Bankës së Shqipërisë, 
pjesëmarrës në procedurat e prokurimit duhet të refuzojnë çdo ofertë 
ose kuotim, në rast se kandidati ose ofertuesi jep ose premton të 
japë, stimuj monetarë ose jomonetarë për efekt të një akti, vendimi 
ose procedure që do të ndërmerret në Bankën e Shqipërisë lidhur me 
procedurat e prokurimit. Refuzimi dhe arsyet e një vendimi të tillë duhet 
të shkruhen në procesverbalet e prokurimit dhe duhet t’i njoftohen 
zyrtarisht menjëherë kandidatit ose ofertuesit.

NENI 34
pRocEDURA Në RASTET E ARDhJES ME VoNESë Të oFERTAVE oSE Të 

kUoTIMEVE

ofertat apo kuotimet që merren pas afatit të fundit të dorëzimit të 
tyre, nuk do të pranohen dhe do t’u kthehen të pahapura kandidatëve 
ose përfaqësuesve të tyre, të autorizuar me shkrim.

Në rastin e kuotimeve me faks, i komunikohet ofertuesit mospranimi 
i ofertës për shkak të ardhjes me vonesë të saj.

NENI 35
këRkESAT pëR kUALIFIkIMIN E kANDIDATëVE

Sipas llojit të procedurës së prokurimit dhe objektit konkret të 
prokurimit, kandidatët duhet të kualifikohen duke plotësuar kërkesat e 
mëposhtme, që komisioni i prokurimit i konsideron të nevojshme sipas 
rrethanave:

• të kenë zotësi juridike  për të vepruar;
• të kenë kryer më parë kontrata të ngjashme e të përafërta me 

ato të përcaktuara në objektin  e prokurimit;
• të mos jenë në ndjekje penale;
• të mos jenë në proces gjyqësor për çështje që lidhen me aktivitetin 

e tyre;
• të kenë përmbushur detyrimet e tyre për shlyerjen e detyrimeve 

fiskale;
• të kenë përmbushur detyrimet e tyre për shlyerjen e detyrimeve 

për sigurimet shoqërore;
• të kenë aftësinë e duhur profesionale, teknike dhe organizative, 

personel, burime financiare, makineri e pajisje të tjera, reputacion 
dhe besueshmëri për zbatimin e  kontratës.

komisioni për çdo rast konkret prokurimi, mund t’u kërkojë 
kandidatëve të paraqesin informacione ose dokumente të tjera që i 
konsideron si të nevojshme. 

Do të skualifikohet çdo kandidat, në qoftë se konstatohet në çdo 
kohë, deri në nënshkrimin e kontratës, që informacionet e paraqitura 
lidhur me kualifikimin ose të dhënat që kanë lidhje me vlerësimin e tij 
ose të ofertës së tij, janë të rreme, të pasakta ose jo të plota.

NENI 36
këRkESAT DhE SpEcIFIkIMET TEkNIkE

kërkesat dhe specifikimet teknike, përshkrimi i mallrave, i ndërtimeve 
dhe i shërbimeve që do të prokurohen duhet të jenë përpiluar në 
mënyrë të tillë, që të përcaktojnë sa më saktë dhe në mënyrë sa më të 
plotë, objektin e prokurimit dhe të krijojnë kushte për një procedurë të 
paanshme e të hapur ndërmjet të gjithë kandidatëve.

kërkesat dhe specifikimet teknike, mundësisht sa më të përshtatshme me 
kërkesat kombëtare, duhet të mbështeten në standardet ndërkombëtare 
ose në standardet që përdoren gjerësisht në tregun ndërkombëtar. kjo 
për të realizuar prokurimin e mallrave, të shërbimeve dhe të ndërtimeve 
cilësore, të çertifikuara, serioze dhe të një teknologjie bashkëkohore që 
do t’i shërbejnë me sa më efektivitet Bankës së Shqipërisë.

Në përgjithësi, nuk duhet të ketë asnjë kërkesë ose referencë për 
karakteristika teknike të markës ose emrit, të patentës, të vizatimit a të 
tipit, të origjinës së prodhuesit ose të dhënësit të shërbimit.

Sipas rastit konkret të objektit të prokurimit, sipas gjykimit dhe 
argumentimit të komisionit, për vetë rëndësinë, natyrën e punës, 
kushtet teknike apo specifikat tepër të veçanta të mallit të kërkuar apo 
të ekzistencës së një strategjie apo politike të miratuar nga Banka e 
Shqipërisë, mund të përcaktohen markat e mallrave, qoftë si kategori 
“brand name”, qoftë si markë e individualizuar, duke marrë në çdo rast 
miratimin me shkrim nga kryetari i Entit prokurues. Në prokurimin e 
mallrave me markë të individualizuar komisioni synon të prokurojë direkt 
me prodhuesin ose sipas njoftimit të këtij të fundit, me përfaqësuesin e 
autorizuar të tij. 

Në raste të veçanta për hartimin e specifikimeve teknike mund të 
merren edhe specialistë të tjerë jashtë Bankës së Shqipërisë kundrejt 
shpërblimit përkatës.

NENI 37
koNFIDENcIALITETI Në pëRpUNIMIN E DokUMENTEVE

pas hapjes së ofertave, informacionet në lidhje me shqyrtimin, me 
sqarimin dhe me vlerësimin e ofertave dhe rekomandimet për ofertën 
fituese janë konfidenciale dhe nuk duhet t’u bëhen të njohura ofertuesve 
ose personave të tjerë, që nuk janë të angazhuar zyrtarisht në këtë 
proces, derisa të lidhet kontrata.

pas hapjes së ofertave dhe deri në shpalljen e ofertës fituese, asnjë 
ofertues nuk duhet t’i bëjë asnjë komunikim të pajustifikuar Bankës së 
Shqipërisë ose të përpiqet, në çfarëdolloj mënyre, për të ndikuar në 
shqyrtimin dhe në vlerësimin e ofertave.

NENI 38
VLERëSIMI DhE kLASIFIkIMI I oFERTAVE (kUoTIMEVE) Të oFERTUESVE

komisioni gjatë fazës së shqyrtimit dhe të vlerësimit të ofertave 
(kuotimeve) bën vlerësimin tekniko-ekonomik të tyre.

Gjatë kësaj faze nuk duhet të kërkohet, të ofrohet apo të lejohet 
asnjë ndryshim në përmbajtjen e ofertës, duke përfshirë ndryshime në 
çmime.

përjashtimisht nga paragrafi i mësipërm, komisioni duhet të korrigjojë 
gabimet aritmetike që zbulohen gjatë shqyrtimit të ofertave. komisioni, 
me pranimin e ofertuesit do të korrigjojë shumën totale të ofertës, e cila 
do të jetë e detyrueshme për ofertuesin. Mospranimi i korrigjimit është 



Buletini Zyrtar Buletini Zyrtar

vëllimi 8
numër 13

nëntor 2006

vëllimi 8
numër 13
nëntor 2006

2� Banka e Shqipërisë Banka e Shqipërisë 2�

Buletini Zyrtar Buletini Zyrtar

vëllimi 8
numër 13

nëntor 2006

vëllimi 8
numër 13
nëntor 2006

2� Banka e Shqipërisë Banka e Shqipërisë 2�

kusht skualifikues. korrigjimi i gabimeve aritmetike do të bëhet si më 
poshtë:

a)  aty ku ka mospërputhje midis çmimit në shifra dhe në fjalë, do 
të merret në konsideratë çmimi në fjalë;

b)  aty ku ka mospërputhje midis çmimit për njësi dhe totalit që del 
nga shumëzimi i çmimit për njësi me sasinë, do të merret në 
konsideratë çmimi për njësi.

komisioni i prokurimit mund ta konsiderojë një ofertë të vlefshme 
edhe nëse: a) ajo përmban devijime të vogla, të cilat materialisht nuk 
ndryshojnë ose devijojnë kushtet dhe kërkesat e tjera, të përcaktuara 
në dokumentet e tenderit ose të ftesës për kuotim; b) oferta përmban 
gabime apo lapsuse, të cilat mund të korrigjohen pa prekur përmbajtjen 
e ofertës. Të gjitha devijimet e tilla do të mblidhen, sa të jetë e mundur 
dhe do t’u kushtohet vëmendja e duhur në vlerësimin dhe në krahasimin 
e ofertave ose të kuotimeve.

komisioni i vlerëson ofertat (kuotimet) nga ana tekniko/ekonomike 
dhe për këtë qëllim harton një raport vlerësues. ky raport nënshkruhet 
nga të gjithë anëtarët e komisionit. Në të mund të shprehen votat 
kundër, qëndrimet, mendimet, pretendimet dhe argumentet për to, të 
anëtarëve në rast se ka të tilla. oferta ose kuotimi, duke respektuar 
paragrafin e mësipërm, konsiderohet e vlefshme vetëm në qoftë se ajo 
është në përputhje me kërkesat e përcaktuara në dokumentet e tenderit 
ose të ftesës për kuotim. 

komisioni i prokurimit i vlerëson dhe i krahason ofertat (kuotimet) e 
vlefshme, në përputhje me kriteret e vlerësimit (të caktuara me sistem 
pikësh) që përmbahen në dokumentet e tenderit ose të ftesës për kuotim, 
me qëllim që të përcaktojë ofertën ose kuotimin fitues.

oferta apo kuotimi fitues do të jetë ajo që në bazë të kritereve të 
vlerësimit merr më shumë pikë.

komisioni, në vendimin përkatës për vlerësimin dhe për klasifikimin 
e ofertave, mbështetur në pikët e marra, i rendit në klasifikim ofertat 
(kuotimet) dhe ofertuesit e tyre respektivë duke filluar nga oferta 
(kuotimi) fituese dhe duke vazhduar me rradhë me të gjitha ofertat 
(kuotimet) e tjera, përfshirë dhe ato që nuk janë kualifikuar teknikisht. 
ky vendim nënshkruhet nga të gjithë anëtarët e komisionit dhe në të 
mund të shprehen votat kundër, qëndrimet, mendimet, pretendimet 
dhe argumentet për to të anëtarëve, në rast se ka të tilla. 

Në rast se pas vlerësimit të ofertave tekniko-ekonomike, rezultojnë 
oferta pretendente të barabarta, oferta fituese do të përcaktohet nga 
shorti i hedhur ndërmjet ofertuesve që kanë paraqitur këto oferta të 
barabarta.

Në përfundim të kësaj faze, kryetari i komisionit të prokurimit ka 
për detyrë të paraqesë te kryetari i Entit prokurues një informacion 
përmbledhës për të gjithë procedurën e kryer, si dhe argumentimin për 
përzgjedhjen e ofertës fituese. 

NENI 39
kRITERET E VLERëSIMIT

kriteret e vendosura për vlerësimin e ofertave duhet të jenë sa më 
objektive dhe të shprehura në pikë. kriteri bazë i vlerësimit është çmimi. 
Në çdo rast, kur kriteret e vlerësimit janë më shumë se një, kriteri i 
çmimit do të ketë jo më pak se 70 pikë. pikët maksimale janë 100. 
Llogaritja e pikëve të ofertuesve kur për kriteret janë shprehur shifra, 
bëhet me formulën: pi = Vmin x pmax / Vi ku pi janë pikët e ofertës 
që vlerësohet; pmax janë pikët maksimale; Vi është vlera e ofertës që 
vlerësohet; Vmin është vlera e ofertës më të ulët.

kriteret e vlerësimit janë pjesë përbërëse e dokumenteve të tenderit 
ose të ftesës për kuotim që do t’u jepen kandidatëve.

komisioni i prokurimit, përveç çmimit, në varësi të objektit konkret 
të prokurimit, mund të vendosë lloje të ndryshme kriteresh që 
konsiderohen të nevojshme si për shembull: shkalla e efektivitetit dhe e 
përshtatshmërisë me kërkesat dhe/ose specifikimet teknike të kërkuara, 
cilësia, lëvrimi, afati kohor, garancia, kushtet e pagesës etj..

NENI 40
RASTET E ShTYRJES Së pRocEDURëS Së pRokURIMIT

komisioni i prokurimit shtyn procedurën dhe cakton një datë tjetër, 
në rastet kur:

a) nuk plotësohet quorumi i nevojshëm i anëtarëve të komisionit. 
Data e re do të jetë jo më pak se 5 ditë pas datës së planifikuar 
për hapjen e ofertave; 

b) komisioni gjykon që përgatitja e ofertave ose e kuotimeve, mbas 
sqarimeve për paqartësitë e dala gjatë hartimit të tyre, kërkon 
shtyrjen e datës së pranimit të tyre;

c) është vendosur modifikimi i dokumenteve të tenderit dhe një 
veprim i tillë cënon përgatitjen dhe dorëzimin e ofertave në 
datën e caktuar.

Vendimi për shtyrjen e procedurës së prokurimit për shkaqet e 
mësipërme duhet të shoqërohet me procesverbalin përkatës. për rastin 
e parashikuar në pikën (a) të këtij neni, vendimi merret nga anëtarët 
e pranishëm të komisionit, të cilët nënshkruajnë dhe procesverbalin 

përkatës. për këtë shtyrje të datës së zhvillimit të procedurës së prokurimit 
duhet të njoftohen të gjithë kandidatët, të cilët kanë tërhequr dokumentet 
apo u është dërguar ftesa për kuotim, dhe të dokumentohet ky njoftim. 

NENI 41
RASTET E ANULIMIT Të pRocEDURAVE Të pRokURIMIT DhE pëRSëRITJA 

E TYRE

1.  procedura e prokurimit anulohet dhe përsëritet, në rastet kur:
a) asnjë kuotim ose ofertë e sjellë nuk plotëson kërkesat dhe/ose 

specifikimet teknike të kërkuara nga Banka e Shqipërisë;
b) ka mungesë konkurrence midis kandidatëve kur paraqitet ose 

rezulton e vlefshme vetëm një ofertë ose kuotim;
c) të gjithë ofertuesit nuk kalojnë fazën e kualifikimit ose e kalon 

vetëm njëri prej tyre;
ç)  të gjitha ofertat ose kuotimet janë mbi fondin limit të përcaktuar 

në urdhrin përkatës të prokurimit ose është brenda fondit limit 
vetëm njëra  prej tyre;

d)  vendoset nga Guvernatori në përputhje me nenin 56 të kësaj 
rregulloreje;

dh) vendoset nga kryetari i Entit prokurues deri para shpalljes së 
ofertuesit fitues për shkak të të metave të konstatuara;

e)  vërtetohen rrethanat e parashikuara në nenin 53.

2. kur procedura e prokurimit anulohet, data e hapjes ose e 
mbërritjes së ofertave ose të kuotimeve, caktohet në respektim 
të afateve përkatëse të njoftimit të përcaktuara në këtë rregullore 
për procedurat e prokurimit.

3.  kur edhe pas përsëritjes si më sipër të procedurës së prokurimit, 
komisioni i prokurimit rikonstaton ekzistencën e njërit prej rasteve 
të anulimit, ai bën sugjerimin dhe argumentimin përkatës për 
kryetarin e Entit prokurues. Në këtë rast kryetari i Entit prokurues 
vendos për: a) përsëritjen ose jo të procedurës së prokurimit; b) 
anulimin e kësaj procedure dhe fillimin e një procedure tjetër me 
një urdhër të ri prokurimi; c) ndryshimin e formës së procedurës 
së prokurimit.

4.  Në të gjitha rastet e anulimit, komisioni ka për detyrë të njoftojë 
kandidatët për këtë anulim, por nuk është i detyruar të japë 
shkaqet e këtij anulimi.

NENI 42
pEZULLIMI I pRocEDURëS Së pRokURIMIT

procedura e prokurimit pezullohet:

a) nga Guvernatori në rastin e paraqitjes së një ankese nga ndonjëri 

prej kandidatëve ose ofertuesve, në përputhje me nenin 56 të 
kësaj rregulloreje;

b) nga kryetari i Entit prokurues në përputhje me nenin 43 të kësaj 
rregulloreje;

c) nga juristi në bazë të nenit 51 të kësaj rregulloreje. 

NENI 43
RIVLERëSIMI

Në përputhje me nenin 56 të kësaj rregulloreje, Guvernatori kthen 
për rivlerësim procedurën e prokurimit.

Në rast se, deri në shpalljen e ofertuesit fitues, kryetari i Entit prokurues 
konstaton parregullsi, të meta, mangësi ose shkelje në procedurën e 
prokurimit, ai e pezullon këtë procedurë dhe ia kthen komisionit të 
prokurimit për rivlerësim.

NENI 44
NëNSIpëRMARRJA

kur kandidati do të realizojë një pjesë të objektit të prokurimit me 
nënsipërmarrje, kjo mund të pranohet nga komisioni i prokurimit 
me kusht që të jetë lidhur një kontratë e noteruar (përpara datës së 
hapjes ose pranimit të ofertave ose kuotimeve) ndërmjet kandidatit dhe 
nënsipërmarrësit, ku të jetë parashikuar ajo pjesë e objektit të prokurimit 
që do të realizohet nga nënsipërmarrësi. 

Nënsipërmarrësi duhet të kualifikohet në përputhje me nenin 35 dhe 
me dokumentet e tenderit ose të ftesës për kuotim.

kREU VIII
REALIZIMI I pRocEDURëS Së pRokURIMIT

NENI 45
këRkESAT pëR pRokURIM

Enti prokurues për ndërtime, afati kohor i realizimit të të cilave 
kërkon vazhdimin e punimeve dhe në vitin/vitet pasardhës kalendarikë, 
prokuron fondet dhe mbikëqyrjen e tyre sipas vlerës së plotë të këtyre 
objekteve.

Enti prokurues për shërbime që kërkohen të shtrihen në vitin/vitet 
kalendarik/e pasardhës,  prokuron sipas vlerës së plotë të objektit.

Në përputhje me fondet e planifikuara në buxhetin e Bankës së 
Shqipërisë të vitit ushtrimor të miratuar nga këshilli Mbikëqyrës, çdo 
departament i Bankës së Shqipërisë dhe strukturë tjetër e saj, paraqet 
kërkesën e tij pranë Departamentit të Administrimit ku do të përfshihen:

a)  kërkesat e qarta dhe të plota lidhur me objektin e prokurimit 
që kërkohet të realizohet, të shprehura edhe nga ana sasiore 
dhe të shoqëruara me argumentimin përkatës nga departamenti 
kërkues.

b)  kërkesat dhe/ose specifikimet teknike në përputhje me nenin 
36 të kësaj rregulloreje, të hartuara me përgjegjësi në bazë të 
nevojave të tyre ose të strukturave të tjera.

c)  kohën brenda të cilës është i nevojshëm përfundimi i prokurimit 
për departamentin që bën kërkesën.

ç)  Fondin e nevojshëm të planifikuar në zërat e buxhetit të vitit 
ushtrimor për objektin e prokurimit.

d)  Listën e punonjësve të departamentit ose të strukturës, prej të 
cilës do të mund të zgjidhen anëtarët përkatës të komisionit.

dh) Miratimin e këshillit Mbikëqyrës për realizimin e objektit të 
prokurimit nëpërmjet kontratave me kohëzgjatje më shumë se 
një vit kalendarik.

e)  kohëzgjatjen maksimale për kontratat me afat më të gjatë se një 
vit kalendarik.

NENI 46
NxJERRJA E URDhRIT Të pRokURIMIT

            

pas marrjes së kërkesave për prokurim, Departamenti i Administrimit 
përgatit dhe harton urdhrin e prokurimit, i cili nënshkruhet nga kryetari 
i Entit prokurues. 

Në urdhrin e prokurimit do të përfshihen:

a) objekti i prokurimit (kur është e mundur me sasitë dhe me afatet 
kohore përkatëse);

b) fondi limit i vënë në dispozicion, i shprehur në lekë për procedurat 
kombëtare dhe/ose në valutë për procedurat ndërkombëtare 
dhe për ato të kombinuara;

c) procedura e prokurimit dhe lloji i saj (kombëtare, ndërkombëtare 
ose e kombinuar) dhe në rastin e prokurimit të drejtpërdrejtë, 
emri i kandidatit;

ç)  anëtarët e komisionit të prokurimit;
d) mënyra që do të ndiqet në hapjen dhe në shqyrtimin e ofertave 

(në përputhje me  nenin 18 të kësaj rregulloreje), për procedurat 
tender i hapur dhe i kufizuar;

dh)  kohëzgjatja maksimale për kontratat me afat më të gjatë se një 
vit kalendarik.

NENI 47
NJoFTIMI I koMISIoNIT Të pRokURIMIT

pas nxjerrjes së urdhrit të prokurimit, kryetari i komisionit të prokurimit 
njofton komisionin duke respektuar dispozitat e mëposhtme:

Lajmërimi i anëtarëve për mbledhjen e parë të komisionit bëhet nga 
kryetari i komisionit të prokurimit, nëpërmjet njoftimit nominativ me 
shkrim, të paktën dy ditë përpara nga data e mbledhjes së parë të 
komisionit.  

Në njoftimin e mësipërm përcaktohet data dhe ora e saktë e 
mbledhjes. Akti i thirrjes duhet të jetë i shoqëruar me materialet dhe 
me relacionet përkatëse shoqëruese, të përgatitura nga Departamenti i 
Administrimit (Sektori i prokurimit), që do të shqyrtohen në mbledhjen e 
komisionit. Gjatë përgatitjes së këtyre dokumenteve, Sektori i prokurimit 
bashkëpunon ngushtë me specialistët e departamentit përkatës, që ka 
bërë kërkesën për kryerjen e prokurimit.

Anëtari që nuk është lajmëruar si më lart ose që për shkaqe të 
arsyeshme nuk ka marrë dijeni në kohë për këtë lajmërim, ka të drejtë 
të refuzojë pjesëmarrjen në mbledhjen e komisionit të prokurimit. 
pavarësisht nga mosrespektimi i dispozitave të mësipërme të njoftimit, 
komisioni i prokurimit i zhvillon mbledhjet e tij në rast se plotësohet 
quorumi i nevojshëm, në përputhje me nenin 50 të kësaj rregulloreje 
dhe anëtarët, e pranishëm në mbledhje, shprehen dakord për një gjë 
të tillë.

Anëtari i komisionit të prokurimit, është i detyruar të vërë në dijeni 
drejtorin e tij përkatës ose personin që e zëvendëson, për marrjen e 
kësaj detyre, për datën dhe orën e zhvillimit të mbledhjeve të komisionit. 
Drejtori ose zëvendësuesi i tij, organizon punën dhe merr të gjitha masat 
e mundshme për të mos e ngarkuar atë me detyra të tjera, që do të 
pengonin pjesëmarrjen në mbledhjet e komisionit.

kur anëtari është në pamundësi për të marrë pjesë në mbledhjen e 
prokurimit, me arsye objektive pune, atëherë mungesa e tij në mbledhje 
justifikohet nga drejtuesi i departamentit ose zëvendësi i tij.

NENI 48
pëRBëRJA E koMISIoNIT Të pRokURIMIT

komisioni i prokurimit, si rregull, përbëhet nga 5 anëtarë, përfshirë 
dhe kryetarin e komisionit të prokurimit. kryetari i komisionit të 
prokurimit emërohet nga Guvernatori, me propozim të kryetarit të Entit 
prokurues, për një periudhë deri në 2 vjet, me të drejtë rizgjedhjeje. 
Funksioni i kryetarit të komisionit të prokurimit është i papajtueshëm 

me çdo funksion tjetër, përfshirë atë të përgjegjësit të Sektorit të 
prokurimit në Bankën e Shqipërisë, dhe paga e tij barazohet me pagën 
e zëvendësdrejtorit të departamentit. Anëtarët e tjerë të komisionit me 
të drejtë vote janë të ndryshueshëm për çdo rast konkret të kryerjes së 
një procedure prokurimi, dhe caktohen, për çdo rast konkret prokurimi, 
nga kryetari i Entit prokurues në urdhrin përkatës të prokurimit. Si 
rregull i përgjithshëm, këta anëtarë duhet të jenë një ekonomist dhe 
tre specialistë të fushës konkrete për të cilën zhvillohet procedura e 
prokurimit.

Në rastet e tenderave të rëndësishëm ose të një natyre specifike, kur 
propozohet nga kryetari i komisionit të prokurimit, në fazën e përgatitjes 
së specifikimeve teknike dhe/ose të vlerësimit të ofertave, në komision 
shtohen me ‘’Urdhër’’ me shkrim të kryetarit të Entit prokurues, jo më 
pak se dy specialistë të kualifikuar të tjerë, brenda ose jashtë Bankës së 
Shqipërisë, në përputhje me specifikën e objektit të prokurimit.

për procedurat e prokurimeve që janë në proces, si dhe për 
procedurat e reja të prokurimit, në mungesë të kryetarit të komisionit 
të prokurimit, Guvernatori cakton me shkrim një person zëvendësues, i 
cili gjatë mungesës së kryetarit, do të ushtrojë kompetencat dhe detyrat 
që kjo rregullore përcakton për kryetarin e komisionit.

                                                                          

NENI 49
koMpETENcAT DhE DETYRAT kRYESoRE Të koMISIoNIT Të 

pRokURIMIT 

komisioni i prokurimit ushtron veprimtarinë e tij në përputhje me 
dispozitat e kësaj rregulloreje dhe ka këto kompetenca dhe detyra 
kryesore:

a)  përcakton dhe vendos mbi :
-  dokumentet e tenderit ose të ftesës për kuotim që do t’u 

shpërndahen kandidatëve;
- specifikimet teknike;
- kriteret e vlerësimit;
- kualifikimin e kandidatëve;
- vlerësimin dhe klasifikimin e ofertave ose të kuotimeve dhe 

përzgjedhjen e asaj fituese.

b)  Në bashkëpunim me Sektorin e prokurimit, përzgjedh nga 
publikime të ndryshme, propozime të ardhura nga Departamentet 
me paraqitjen e kërkesës si dhe të dhënat e mbledhura nga 
studimi i tregut, kandidatët të cilët do të ftohen për të marrë 
pjesë në “Tenderin e kufizuar” ose në “Ftesën për kuotim”.

c)  Merr pjesë dhe ka autoritet në hapjen, në shqyrtimin dhe në 
vlerësimin e ofertave të dorëzuara nga ofertuesit, në përputhje 

me dokumentet e tenderit ose të ftesës për kuotim për procedurën 
konkrete të prokurimit.

ç)  Shqyrton dhe vendos për të gjithë dokumentacionin e sjellë nga 
ofertuesit.

d)  Detyrohet të ruajë fshehtësinë e informacionit lidhur me 
shqyrtimin, me sqarimin, me vlerësimin dhe me zgjedhjen e 
fituesit deri sa të shpallet lidhja e kontratës.

 kryetari i komisionit të prokurimit organizon mbarëvajtjen e 
punës së komisionit gjatë procedurës së prokurimit, deri në 
klasifikimin përfundimtar të ofertave.

 Anëtarët e caktuar për të marrë pjesë në komisionin e prokurimit 
shpërblehen me shumën prej 1000 lekësh. ky shpërblim do të 
jepet mbas shpalljes së ofertuesit fitues. E drejta për shpërblim 
humbet për mospjesëmarrje në 2(dy) mbledhje të komisionit.

NENI 50
Quorumi I NEVoJShëM DhE VENDIMMARRJA Në MBLEDhJET E 

koMISIoNIT

Mbledhja e komisionit të prokurimit kryesohet nga kryetari i komisionit 
të prokurimit dhe në mungesë të tij nga zëvendësuesi i tij. quorumi i 
nevojshëm për vlefshmërinë e zhvillimit të mbledhjeve të komisionit të 
prokurimit është jo më pak se 4 anëtarë kur komisioni përbëhet prej 5 
anëtarësh, dhe jo më pak se 5 anëtarë kur komisioni përbëhet prej 7 
anëtarësh. Mungesa e anëtarëve në mbledhjet e komisionit evidentohet 
në procesverbal dhe, në rast se dihet, edhe arsyeja e kësaj mungese. 
Anëtari që ka munguar është i detyruar të njihet me procesverbalin dhe 
me materialet e mbledhjes së mëparshme si dhe të japë sipas rastit, 
mendimin dhe/ose votën e tij. 

Secili nga anëtarët e komisionit ka të drejtën e një vote. Mendimi, 
argumentet dhe vota e secilit anëtar për çdo çështje mbi dhe/ose 
lidhur me prokurimin regjistrohen në procesverbalin e mbledhjeve të 
komisionit. komisioni merr vendim me shumicë të thjeshtë të votave të 
anëtarëve pjesëmarrës në mbledhje. Në rast barazimi votash, vota e 
kryetarit të komisionit të prokurimit ose në mungesë të tij e kryesuesit të 
mbledhjes është përcaktuese. Nuk lejohet abstenimi në votim.

NENI 51
SEkToRI I pRokURIMEVE

Sektori i prokurimeve për efekt të kësaj rregulloreje ka këto detyra 
dhe përgjegjësi kryesore:

- Rishikon fondin limit të përcaktuar në buxhet dhe të paraqitur nga 
departamenti kërkues sipas nenit 45/ç të kësaj rregulloreje, duke 

u mbështetur në studimin e tregut, në përvojën e mëparshme të 
Entit prokurues si dhe në bazë të çmimeve të publikuara nga 
INSTAT dhe institucione të tjera shtetërore përkatëse. Rezulati i 
nxjerrë nga studimi i tregut duhet të bazohet në jo më pak se dy 
oferta.

- Në rastet kur pas procedurës së rishikimit të fondit siç përcaktohet 
më lart, fondi i nevojshëm për objektin konkret të prokurimit 
rezulton më i ulët se fondi i paraqitur nga departamenti kërkues, 
për realizimin e këtij objekti do të përdoret fondi i rishikuar.

-  Vë në dispozicion të komisionit të prokurimit materialet 
përkatëse paraprake të hartuara sipas dokumenteve standarde 
të prokurimit, në përputhje me procedurën e prokurimit dhe me 
objektin që do të prokurohet.

-  përgatit dhe përpilon dokumentet e tenderit, të ftesës për 
kuotim ose të prokurimit të drejtpërdrejtë sipas vendimeve të 
komisionit dhe siguron nënshkrimin e tyre nga të gjithë anëtarët 
e komisionit. 

-  ka përgjegjësi për shpalljen dhe për dërgimin e njoftimit për 
tender, për shpërndarjen e ftesave për ofertë, për dërgimin për 
botim në afat të njoftimeve përkatëse për zhvillimin e tenderave, 
për sigurimin e materialeve, për plotësimin e dokumenteve të 
tenderit (si skema grafike, detyra projektimi etj.), për dorëzimin e 
këtyre dokumenteve kandidatëve që dëshirojnë të marrin pjesë 
në tender, për zbatimin e afateve të njoftimit të parashikuara 
në këtë rregullore për procedurat e prokurimit, për llogaritjen e 
çmimit me të cilin do t’u shiten dokumentet e tenderit kandidatëve 
(duke u bazuar në nenin 15 të kësaj rregulloreje).

-  Gjatë përgatitjes së ofertave nga kandidatët, ka për detyrë 
sqarimin e kandidatëve për çdo paqartësi, që mund të kenë 
gjatë hartimit të ofertave në lidhje me dokumentacionin e marrë 
nga Banka e Shqipërisë, deri në çastin e hapjes së ofertave.

-  Mban dhe të nënshkruan të gjitha procesverbalet e mbledhjeve 
dhe zbardh vendimin e komisionit të prokurimit, që, detyrimisht, 
duhet të jenë të nënshkruara nga të gjithë anëtarët e komisionit 
të prokurimit të pranishëm në mbledhje. Mbledh dhe organizon 
në një dosje të gjithë dokumentacionin e prokurimit (që nga 
kërkesat për prokurim, urdhrin e prokurimit, njoftimet, vendimet 
etj., deri në shpalljen e fituesit) dhe dorëzon dosjen në Arkivin 
e Bankës së Shqipërisë, në përputhje me paragrafin e fundit të 
nenit 53 të kësaj rregulloreje.

-  Bashkëpunon me departamentet dhe me strukturat e tjera në 
Bankën e Shqipërisë.

-  Asiston të gjitha mbledhjet e zhvilluara nga komisioni i prokurimit, 
por është pa të drejtë vote.

procedurat e prokurimit, në përputhje me dispozitat e kësaj rregulloreje 
mbikëqyren nga juristi i angazhuar në procedurën e prokurimit, i cili 
e konfirmon rregullsinë e procedurës në vendimin e komisionit të 
prokurimit.

Juristi ka të drejtën e pezullimit të mëtejshëm të procedurave të 
prokurimit, në çdo faze që konstaton shkelje të tyre dhe informon 
menjëherë me shkrim kryetarin e Entit prokurues, vendimi i të cilit mbi 
këtë pezullim është i formës së prerë. Vendimi nga ana e kryetarit të 
Entit prokurues merret brenda 5(pesë) ditëve nga momenti i pezullimit 
të procedurës nga ana e juristit.

NENI 52
koNFLIkTI I INTERESAVE DhE DEkLARIMI I TIJ

Asnjë nga anëtarët e komisionit të prokurimit nuk duhet të ketë 
marrëdhënie biznesi apo interesash privatë me kandidatët ose me 
ofertuesit apo lidhje gjaku deri në shkallën e dytë me aksionerët, 
me ortakët apo me administratorët e tyre, të cilësuar shprehimisht 
në dokumentet e tenderit. Anëtarët e komisionit duhet të deklarojnë 
ekzistencën ose jo të konfliktit të interesave. për këtë qëllim, bëhet 
deklaratë me shkrim nga secili anëtar, si vijon:

a) në tenderin e  hapur, deklarata bëhet në momentin e hapjes së 
ofertave në Bankën e Shqipërisë dhe në shqyrtimin e dokumenteve 
për kualifikim;

b) në tenderin e kufizuar dhe në ftesën për kuotim, deklarata bëhet 
si në momentin e përcaktimit të kandidatëve nga komisioni, 
ashtu edhe në momentin e hapjes së ofertave dhe në shqyrtimin 
e dokumenteve për kualifikim.

 Në rastet kur ndonjë nga anëtarët deklaron se ekzistojnë këto 
lidhje, pasi ai jep argumentimet dhe shpjegimet përkatëse, 
zëvendësohet me një tjetër, nga kryetari i Entit prokurues pas 
relatimit me shkrim të kryetarit të komisionit të prokurimit.

NENI 53
ShpALLJA E oFERTëS FITUESE DhE NJoFTIMI I oFERTUESIT FITUES

kryetari i komisionit të prokurimit, në zbatim të nenit 38 të kësaj 
rregulloreje, i paraqet kryetarit të Entit prokurues informacionin 
përmbledhës. ky informacion shoqërohet me raportin përmbledhës 
si dhe me vendimin e komisionit për klasifikimin e ofertave dhe për 
përzgjedhjen e ofertës fituese. kryetari i Entit prokurues në bazë të 
dokumentacionit të lartpërmendur, gjykon nëse është e nevojshme 
të kërkohet për shqyrtim i gjithë dokumentacioni i procedurës së 
prokurimit. 

Nëse gjykohet i rregullt, brenda afatit prej 2 javësh nga marrja e 
vendimit të komisionit, kryetari i Entit prokurues bën shpalljen e ofertës 
fituese duke nënshkruar njoftimin e ofertuesit fitues, por gjithnjë brenda 
periudhës minimale të vlefshmërisë së ofertës apo të kuotimit, e 

përcaktuar në dokumentet e tenderit apo të ftesës për kuotim. Në rast 
të kundërt, procedura e prokurimit anulohet. 

Sektori i prokurimit dërgon njoftimin për ofertuesin fitues, si dhe u 
dërgon të gjithë ofertuesve të tjerë jo të suksesshëm, klasifikimin e 
ofertave me pikët përkatëse të marra nga ofertuesit, në bazë të kritereve 
të vlerësimit, të përcaktuara në dokumentet e tenderit apo të ftesës për 
kuotim. 

Bazuar në shpalljen e ofertës fituese dhe në njoftimin për ofertuesin 
fitues, Departamenti i Administrimit negocion për lidhjen e kontratës. 
kontrata për procedurat e prokurimit tender ose ftesë për kuotim lidhet 
vetëm pasi të ketë kaluar afati 10-ditor, i parashikuar në nenin 55 për 
ankimin administrativ.

Nëse ofertuesi fitues, brenda afatit kohor të përcaktuar në dokumentet 
e tenderit, nuk pranon të lidhë kontratë, enti prokurues bën konfiskimin 
e sigurimit të ofertës dhe nëse diferenca ndërmjet ofertës së klasifikuar  
në vendin e parë  dhe asaj të klasifikuar në vendin e dytë, do të jetë 
jo më e madhe se vlera e sigurimit të ofertës, atëherë do të shpallet si 
fitues pjesëmarrësi i renditur i dyti në klasifikim.  

Në raste urgjente, kur diferenca ndërmjet ofertës së klasifikuar  në 
vendin e parë  dhe asaj të klasifikuar në vendin e dytë, do të jetë 
më e madhe se vlera e sigurimit të ofertës, atëherë Departamenti i 
Administrimit, me miratim të kryetarit të Entit prokurues, paraqet në 
këshillin  Mbikëqyrës projektvendimin për lidhjen e kontratës me 
ofertuesin i klasifikuar i dyti.

Në rast se edhe ofertuesi i klasifikuar i dyti nuk pranon të lidhë 
kontratë atëherë procedura anulohet.

Me nënshkrimin e kontratës, dosja e plotë e dokumenteve të 
prokurimit dhe një kopje e kontratës depozitohen në Arshivën e Bankës 
së Shqipërisë, ku ruhen dhe administrohen sipas mënyrës dhe kohës që 
parashikohet në ligjin për arkivat dhe në ligjin për informimin publik, si 
dhe në rregulloret përkatëse të Bankës së Shqipërisë. Në të nuk lejohet 
të bëhen korrigjime dhe mund t’i jepet për shqyrtim vetëm personave 
të autorizuar.

NENI 54
pëRFAqëSUESIT Në koNTRATëN që LIDhET

Në përputhje me shkallën e nënshkrimeve të autorizuara në Bankën 
e Shqipërisë, përfaqësuesit në kontratën që do të nënshkruhet midis 
Bankës së Shqipërisë dhe ofertuesit fitues do të kategorizohen si vijon:

* për kontrata mbi kufirin prej 4.200.000 lekë (ose kundërvleftën 

në monedha të tjera të huaja) kryetari i Entit prokurues;
* për kontrata deri në 4.200.000 lekë (ose kundërvleftën 

në monedha të tjera të huaja) Drejtori i Departamentit të 
Administrimit.

 Në qoftë se kursi mesatar i këmbimit të Bankës së Shqipërisë 
do të ndryshojë tej kufirit +/- 10 për qind, kufiri monetar do të 
ndryshojë në raport me kursin e këmbimit.

 Në mungesë të kryetarit të Entit prokurues, Guvernatori autorizon 
një person tjetër për nënshkrimin e kontratës.

kREU Ix
ANkIMI ADMINISTRATIV

NENI 55
E DREJTA pëR ANkIM

Çdo kandidat ose ofertues është i lirë të kërkojë shqyrtimin 
administrativ për veprime ose mosveprime, që konsiderohen prej tij si 
shkelje e dispozitave të kësaj rregulloreje.

Ankimi i paraqitet me shkrim Guvernatorit të Bankës së Shqipërisë. 

Guvernatori shqyrton ankimin vetëm kur ai paraqitet brenda 10 
ditëve nga data e shpalljes së ofertës fituese ose e rrethanave që janë 
objekt ankimi.

Ankesa nuk mund të merret  parasysh pas hyrjes në fuqi të kontratës 
që është nënshkruar midis palëve.

përjashtimisht nuk lejohet ankim:

a) për caktimin e një procedure prokurimi në bazë të kreut II;
b) për vendimin e marrë në bazë të nenit 32 për të refuzuar të 

gjitha ofertat ose kuotimet;
c) pas lidhjes së kontratës me ofertuesin fitues.

NENI 56
ShqYRTIMI I ANkESëS NGA GUVERNAToRI

Guvernatori, me marrjen e ankesës pezullon procedurën e prokurimit 
dhe pas shqyrtimit të ankesës duhet të bëjë të njohur me shkrim 
vendimin, brenda 15 ditëve nga data e paraqitjes së ankesës. Në 
vendim jepen arsyet dhe në rast se ankesa është quajtur e vlefshme 
tregohen masat korrigjuese, që sipas rastit përmbajnë: kthimin e 
procedurës për rivlerësim ose anulimin e procedurës së prokurimit. 
Vendimi i Guvernatorit është përfundimtar.

kREU x
kUShTE Të VEÇANTA Të pRokURIMIT

NENI 57
pëR MALLRAT

kur prokurohen mallra, në rast se kërkohet në dokumentet e tenderit 
ose të ftesës për kuotim ose në prokurimin e drejtpërdrejtë, si rregull, 
kontrata e përgatitur për këtë qëllim nga Banka e Shqipërisë për 
lëvrimin e mallrave garanton pagesë të plotë për mallrat e kontraktuar, 
pas lëvrimit dhe testimit të tyre. Sipas gjykimit të komisionit ose të 
Departamentit të Administrimit dhe sipas objektit konkret të prokurimit, 
në kontratë, mund të parashikohen edhe pagesa pjesore, për mallin e 
lëvruar (e kontrolluar) në parti ose të lëvruar dhe të instaluar/montuar 
me faza.

Në rastet kur Departamenti i Administrimit ose komisioni i prokurimit 
e gjykon të arsyeshme, mund të parashikohet pagesa me anë të 
parapagimit (paradhënie) e cila mund të ndryshojë në varësi të 
çmimit të kontratës që do të lidhet. Në këtë rast, ofertuesi me të cilin 
do të nënshkruhet kontrata, duhet të bllokojë për llogari të Bankës së 
Shqipërisë “Sigurimin e kontratës” (neni 30 i kësaj rregulloreje), i cili 
duhet të jetë me një shumë të barabartë ose më të madhe (sipas rastit 
konkret) se shuma e parapagimit të dhënë nga Banka e Shqipërisë. 
përjashtimisht, sipas rastit konkret të prokurimit, mund të lejohet 
parapagimi mbi kufirin e përcaktuar si më sipër, vetëm me propozim të 
komisionit të prokurimit ose të Departamentit të Administrimit dhe me 
miratimin me  shkrim të kryetarit të Entit prokurues.

Mallrat të cilët, për vetë natyrën dhe specifikat e tyre, kërkojnë edhe 
shërbim mirëmbajtjeje, do të prokurohen nga komisioni së bashku 
me këtë shërbim, i cili gjatë periudhës së garancisë së mallit duhet të 
mbulohet nga kjo garanci dhe duhet të përfshihet në vleftën e ofertës 
së dhënë.

Në rastet e kontraktimit me ofertues të huaj, duhet t’i jepet përparësi 
mënyrës së pagesës me L/c (letërkredi) të pakthyeshme. 

Mënyra dhe afatet e lëvrimit të mallit do të jenë sipas kritereve të 
vendosura nga komisioni i prokurimit në dokumentet e tenderit ose të 
ftesës për ofertë apo të prokurimit të drejtpërdrejtë.

NENI 58
pëR NDëRTIMET

për sipërmarrjet e ndërtimeve, projekti duhet të jetë i përfunduar në 
fazën e projektzbatimit të hollësishëm, në mënyrë që zërat dhe vëllimet 

e punës të jenë të përcaktuara mirë në dokumentet e tenderit ose të 
ftesës për kuotim.

Sipërmarrjet mund të prokurohen “me punime në matje dhe me 
çmime të pandryshueshme” atëherë kur vëllimet e punës të dhëna në 
projekt mund të ndryshojnë gjatë zbatimit. Në këtë rast, fituesi i tenderit 
është i detyruar të mbajë të pandryshueshme çmimet- njësi, të dhëna 
në ofertën e paraqitur.

Sipërmarrjet e ndërtimit mund të prokurohen edhe me “çelësa në 
dorë”, atëherë kur volumet e punës të dhëna në projekt janë orientuese 
dhe shoqëritë konkuruese duhet të bëjnë një studim të hollësishëm të 
projektit, duke mos qenë të detyruara t’u përmbahen këtyre volumeve. 
Në këtë rast, fituesi i tenderit ka përgjegjësinë e dorëzimit të objektit 
pa pretenduar asnjë shtesë fondi mbi vlerën e ofertës së paraqitur në 
tender, me të cilën është shpallur fitues, duke iu përgjigjur, brenda 
kësaj vlere, të gjitha detyrimeve fiskale sipas ligjeve në fuqi.

Volumet e punës në sipërmarrjet e ndërtimit duhet të jenë të plota me 
të gjitha zërat dhe përqindjet, që Banka e Shqipërisë gjykon se duhen 
fiksuar (si për shembull, fondi rezervë, minimumi i fitimit të planifikuar, 
minimumi i shpenzimeve plotësuese, përqindja e TVSh-së etj.) për 
rastet kur kontratat parashikohen me punime në matje, me çmime të 
pandryshueshme.

Specifikimet teknike në sipërmarrjet e ndërtimit duhet të shprehin 
qartë kërkesat e Bankës së Shqipërisë në lidhje me cilësinë e çdo 
punimi, me materialet që do të përdoren, si dhe kërkesa të tjera që ka 
Banka e Shqipërisë, përveç atyre  të parashikuara në projektzbatimin e 
në kushtet teknike.

përveç kërkesave për kualifikim, të parashikuara në nenin 35 të 
kësaj rregulloreje, për prokurimin e ndërtimeve do të kërkohen prej 
kandidatëve edhe të dhëna të tjera lidhur me:

-  kualifikimet dhe licencat e personelit që do të  merret direkt me 
zbatimin e objektit, domethënë të stafit drejtues përgjegjës për 
realizimin e objektit;

-  numrin e llojin e makinerive dhe të pajisjeve, domethënë 
kapacitetin teknik të domosdoshëm për zbatimin e objektit;

-  vlerën minimale të objekteve të ngjashme, të ndërtuara  nga 
sipërmarrësi (të dokumentuara me çertifikatë nga investitori), në 
mënyrë që ky i fundit të fitojë besimin e Bankës së Shqipërisë 
nëse është i aftë apo jo të  kryejë punimet që kërkohen.

 
Në qoftë se sipërmarrësi plotëson këto kërkesa për kualifikim në 

masën e dhënë në dokumentet e tenderit ose të ftesës për kuotim si 
dhe kërkesat teknike të Bankës së Shqipërisë, kualifikohet dhe pastaj 
vlerësohet për çmimin (dhe afatin, në qoftë se ky është parashikuar si 
kriter vlerësimi në dokumentet e tenderit ose të ftesës për kuotim) që 

paraqet në ofertën ekonomike, ku si çmim do të merret vlera e plotë e 
preventivit.

Rradha e punimeve dhe përfundimi i fazave të ndryshme ose i 
nënobjekteve, duhet dhënë në qoftë se Banka e Shqipërisë e gjykon 
të nevojshme që punimet duhen kryer detyrimisht sipas një rradhe të 
caktuar.

për elemente të veçanta të procedurave të prokurimit të ndërtimeve, 
të cilat nuk përfshihen në këtë rregullore, Banka e Shqipërisë do t’i 
referohet dispozitave të tjera ligjore e nënligjore në fuqi në Republikën 
e Shqipërisë në këtë fushë.

NENI 59
pëR pRoJEkTIMET

për fillimin e procedurës së shërbimeve të projektimeve, detyra e 
projektimit e përgatitur nga Banka e Shqipërisë (Departamenti i 
Administrimit) duhet të jetë e plotë dhe e qartë, në mënyrë që t’u japë 
mundësi të barabartë të gjithë konkurruesve. Në të detyrimisht duhet të 
përcaktohet fondi i parashikuar për ndërtimin e objektit.

Në specifikimet teknike duhet të shprehen saktë të gjitha kërkesat 
që Banka e Shqipërisë ka për projektimin e objektit, ana funksionale e 
teknologjike e veprës, rifiniturat dhe materialet që duhen përdorur etj.

përveç kërkesave për kualifikim, të parashikuara në nenin 35 të 
kësaj rregulloreje, për prokurimin e projektimeve do të kërkohen prej 
kandidatëve edhe të dhëna të tjera lidhur me :

-  kualifikimet dhe licencat e personave që do të merren direkt 
me projektimin e objektit, me drejtimin e punimeve ose me 
konsulencën, domethënë curriculum vitae të secilit person ;

-  projektet e ngjashme, gjithnjë të vërtetuara me çertifikata nga 
punëdhënësit (në qoftë se janë projektuar para vitit 1992, vlera 
e plotë e tyre do të llogaritet me koeficientin e konvertimit).

- përveç kërkesave për kualifikimin, të parashikuara sa më sipër 
dhe atyre të përgjithshme të parashikuara në nenin 35 të kësaj 
rregulloreje, kandidatëve do t’u kërkohet, sipas gjykimit të 
komisionit të prokurimit, skicëidea ose projektidea dhe preventivi 
paraprak, me çmime të njëjta për të gjithë konkurruesit (duke 
dhënë dhe udhëzimet përkatëse se si do të merren këto çmime) 
ose pa çmime kur kjo nuk është e mundur.

Gjatë përgatitjes së dokumenteve të tenderit për shërbimet e 
projektimeve, duhet të kihet parasysh që të shënohet në dokumentet e 
tenderit, që të gjithë kandidatët duhet të përjashtohen nga prokurimet 
e mallrave apo të ndërtimeve që kanë lidhje me projektin në fjalë. 

Në dokumentet e tenderit për shërbimet e projektimeve, në urdhrin 
e prokurimit, fondi i vënë në dispozicion është vlera e pagesës së 
projektit dhe jo fondi i plotë i objektit. ky i fundit do të jepet në detyrënky i fundit do të jepet në detyrën 
e projektimit.

për projektimet, mënyra e përzgjedhjes do të jetë me vlerësimin me jo 
më pak se 75 pikë për ofertën teknike, domethënë cilësinë e projektit; 
rreth 15 pikë për ofertën ekonomike, domethënë vlerën e preventivit 
paraprak dhe rreth 10 pikë për çmimin e vetë projektit.

preventivi i projektzbatimit, mbas reflektimit të të gjitha vërejtjeve 
të komisionit, nuk mund të tejkalojë vlerën e preventivit paraprak të 
hartuar në bazë të projektidesë dhe të paraqitur për konkurim; në 
rast të kundërt, projektuesit i mbahet garancia bankare e sigurimit të 
kontratës.

Një projektues nuk mund të paraqitet njëkohësisht në stafin e dy 
shoqërive projektuese të ndryshme, që marrin pjesë në tender për të 
njëjtin objekt.

për rastet e projekteve me vlera të vogla, projektidea dhe preventivi 
paraprak realizohen nga inxhinierët e Bankës së Shqipërisë, pastaj 
kalohet në fazën tjetër të tenderit për përzgjedhjen e firmës që do të 
realizojë projektzbatimin.

për elemente të veçanta të procedurave të prokurimit të projektimeve 
të cilat nuk përfshihen në këtë rregullore, Banka e Shqipërisë do t’i 
referohet dispozitave të tjera ligjore e nënligjore në fuqi në Republikën 
e Shqipërisë në këtë fushë.

NENI 60
pëR ShëRBIMET

Në rastin kur kërkohet kryerja e shërbimeve të caktuara, lloji i 
shërbimit duhet të jetë i shprehur saktë, me të gjitha kërkesat specifike 
të Bankës së Shqipërisë në cilësi dhe në afat.

kur prokurohen shërbime, në rast se kërkohet në dokumentet e 
tenderit, të ftesës për kuotim ose prokurimit të drejtpërdrejtë kontrata 
e përgatitur për këtë qëllim nga Banka e Shqipërisë për kryerjen e 
shërbimeve garanton pagesë të plotë për shërbimin e kryer. Sipas 
gjykimit të komisionit ose të Departamentit të Administrimit dhe sipas 
objektit konkret të prokurimit, në kontratë mund të parashikohen edhe 
pagesa pjesore për shërbim pjesor të kryer.

Në rastet kur komisioni ose Departamenti i Administrimit e gjykon 
të arsyeshme, i propozon kryetarit të Entit prokurues të parashikohet 
pagesë me anë të parapagimit (paradhënie), e cila mund të ndryshojë 

në varësi të çmimit të kontratës që do të lidhet. Në këtë rast, ofertuesi 
me të cilin do të nënshkruhet kontrata, bllokon për llogari të Bankës së 
Shqipërisë “Sigurimin e kontratës” (neni 30 i kësaj rregulloreje), i cili 
duhet të jetë me një shumë të barabartë ose më të madhe (sipas rastit 
konkret) se shuma e parapagimit të dhënë nga Banka e Shqipërisë. 
përjashtimisht, sipas rastit konkret të prokurimit, mund të lejohet 
parapagimi mbi kufirin e përcaktuar si më sipër vetëm me propozim të 
komisionit të prokurimit ose të Departamentit të Administrimit dhe me 
miratimin me shkrim të kryetarit të Entit prokurues.

Sipas rastit konkret dhe gjykimit të komisionit ose të Departamentit të 
Administrimit, për kontratat e shërbimit, shuma e sigurimit të kontratës 
mund të parashikohet që të reduktohet sipas periudhave të përcaktuara 
të kryerjes së shërbimit.

NENI 61
pëR pASURITë E pALUAJTShME 

për blerjen e pasurive të paluajtshme, prokurohet nëpërmjet  
prokurimit të drejtpërdrejtë sipas përcaktimeve të këtij neni, vetëm në 
rastet kur:

a) kërkesat e paraqitura nga departamenti/ struktura kërkuese për 
blerjen e pasurive të paluajshme janë tepër specifike dhe tregu 
nuk ofron konkurrencën e nevojshme për realizimin e procedurës  
në formën “Tender i hapur kombëtar“

b) procedura e zhvilluar është anuluar në mënyrë të përsëritur dhe 
vërtetohen kushtet e nenit 41/1 dhe 41/3  te kesaj rregulloreje.

kërkesa për blerjen e pasurive të paluajtshme formulohet nga 
Departamenti i Administrimit, sipas kërkesave dhe/ose nevojave të 
strukturave të Bankës së Shqipërisë dhe paraqitet pranë kryetarit të 
Entit prokurues  të Bankës së Shqiperisë. Në kërkesë argumentohet 
domosdoshmëria  e përdorimit të kësaj procedure prokurimi dhe 
pasqyrohen gjithë kërkesat teknike të blerjes së objektit/ pasurisë dhe 
kërkesat e tjera të përcaktuara në nenin 45 të kësaj rregulloreje, si 
dhe propozimi përkatës për ngritjen e Grupit të Shqyrtimit paraprak të 
mundësive të tregut.

pas  miratimit të kërkesës nga kryetari i Entit prokurues, miratimit të 
Grupit të Shqyrtimit paraprak dhe përcaktimit të kompetencave të tij, ky 
grup fillon punën për përzgjedhjen e objektit/pasurisë, që plotëson më 
mirë kërkesat tekniko-ekonomike të Bankës së Shqipërisë.

Në përfundim të procedurës së përzgjedhjes, Grupi i Shqyrtimit 
paraprak dorëzon pranë kryetarit të Entit prokurues relacionin e plotë 
për pasurinë/ objektin e përzgjedhur, ku përcaktohet dhe arsyetohet  

qartë plotësimi i kërkesave teknike të Bankës së Shqipërisë. Në relacion 
përcaktohet dhe  arsyetohet dhe çmimi tavan për blerjen e objektit/ 
pasurisë. 

kryetari i Entit prokurues paraqet për miratim pranë këshillit Mbikëqyrës 
kërkesën për blerjen e objektit/pasurisë konkrete të përzgjedhur nga 
Grupi i Shqyrtimit paraprak, me procedurën “prokurim i drejtpërdrejtë” 
sipas përcaktimeve të kësaj rregulloreje.

pas miratimit të këshillit Mbikëqyrës, kryetari i Entit prokurues miraton 
urdhërin përkatës të prokurimit, sipas nenit 46 të kësaj rregulloreje.

për elemente të veçanta të procedurave të prokurimit të pasurive 
të paluajtshme, të cilat nuk përfshihen në këtë rregullore, Banka e 
Shqipërisë do t’i referohet dispozitave të tjera ligjore e nënligjore në 
fuqi në Republikën e Shqipërisë në këtë fushë.

kREU  xI
DISpoZITA Të FUNDIT

NENI 62
BLERJET/ShëRBIMET ME VLERë Të VoGëL

Nga format e mësipërme të prokurimit përjashtohen blerjet/shërbimet 
me vlerë të vogël, për të cilat i bëhet referencë udhëzimit për blerjet/
shërbimet me vlerë të vogël, të miratuar nga këshilli Mbikëqyrës i 
Bankës së Shqipërisë.

NENI 63
LISTA E oFERTUESVE Të pëRJAShTUAR

Me propozim të Departamentit të Administrimit (Sektorit të prokurimit), 
kryetari i Entit prokurues vendos për përjashtimin nga prokurimet e 
Bankës së Shqipërisë për një periudhë nga 1- 3 vjet të:

- kandidatëve që për kualifikimin e tyre sipas kërkesave të nenit 
35 kanë paraqitur dokumente të rreme;

- ofertuesve që kanë paraqitur dokumentacion të rremë;
- ofertuesve të shpallur fitues që janë tërhequr nga lidhja e 

kontratës;
- kandidatëve/ofertuesve që paraqesin informacione të rreme ose 

keqdashëse;
- kontraktuesve me të cilët është zgjidhur kontrata për mosrespektim 

të kushteve kontraktore.

Vendimi i komunikohet Agjencisë së prokurimit publik dhe botohet 
në  Buletinin Zyrtar si dhe në website-n e Bankës së Shqipërisë.

Nuk mund të marrin pjesë në procedurat e prokurimit të Bankës së 
Shqipërisë gjithë subjektet e përjashtuara nga Agjencia e prokurimit 
publik, të shpallura në buletinin përkatës, për aq kohë sa ky përjashtim 
është në fuqi.

NENI 64
DokUMENTET STANDARDE Të pRokURIMIT

Në mbështetje dhe në zbatim të kësaj rregulloreje, Guvernatori 
miraton dokumentet standarde të prokurimit.

NENI 65
DISpoZITA pëRFUNDIMTARE

kjo rregullore u miratua me vendimin nr. 81 datë 15.11.2006 të 
këshillit Mbikëqyrës të Bankës së Shqipërisë dhe hyn në fuqi 15 ditë pas 
publikimit në Fletoren Zyrtare të Republikës së Shqipërisë.

                                                                                  
  

kRYETARI I kEShILLIT MBIkëqYRëS
ARDIAN FULLANI 

REpUBLIkA E ShqIpëRISë
BANkA E ShqIpëRISë
këShILLI MBIkëqYRëS

VENDIM

Nr. 83, datë 15.11.2006

pëR MIRATIMIN E  RREGULLoRES
“MBI oRGANIZIMIN E kLERINGUT Të ÇEqEVE Në LEkë Në BANkëN E 

ShqIpëRISë”.

Në bazë dhe për zbatim të nenit 3, pika 4, shkronja “dh”, të nenit 
12, të nenit 21 dhe të nenit 43 shkronja “c” të ligjit nr. 8269, datë 
23.12.1997 “për Bankën e Shqipërisë” të ndryshuar, të nenit 26 pika 3 
shkronja “ç” dhe d”  të ligjit nr. 8365 datë 02.07.1998 “për bankat në 
Republikën e Shqipërisë”, me propozim të Departamentit të kontabilitetit 
dhe pagesave, këshilli Mbikëqyrës i Bankës së Shqipërisë, 

VENDoSI:

1. Të miratojë rregulloren “Mbi organizimin e kleringut të çeqeve në lekë 
në Bankën e Shqipërisë”, sipas tekstit bashkëlidhur këtij vendimi.

2. Ngarkohet Departamenti i Marrëdhënieve me publikun, Integrimit 
Evropian dhe komunikimit për publikimin e këtij vendimi në Fletoren 
Zyrtare dhe në Buletinin Zyrtar të Bankës së Shqipërisë.

3. Ngarkohet Departamenti i kontabilitetit dhe pagesave me zbatimin e 
këtij vendimi.

4. Me hyrjen në fuqi të këtij vendimi, shfuqizohet vendimi i këshillit 
Mbikëqyrës të Bankës së Shqipërisë nr. 87, datë 27.08.1999 “për 
organizimin e shërbimit të kleringut në Bankën e Shqipërisë”.

5. ky vendim hyn në fuqi 15 ditë pas publikimit në Fletoren Zyrtare të 
Republikës së Shqipërisë.

 
SEkRETARI kRYETARI

YLLI MEMIShA ARDIAN FULLANI

RREGULLoRE
MBI

“oRGANIZIMIN E kLERINGUT Të ÇEqEVE Në LEkë Në 
BANkëN E ShqIpëRISë”

kREU I
Të pëRGJIThShME

NENI 1
oBJEkTI

objekti i kësaj rregulloreje është përcaktimi i rregullave të 
organizimit dhe funksionimit  të kleringut të çeqeve në lekë në Bankën 
e Shqipërisë.

NENI 2
BAZA JURIDIkE

kjo rregullore nxirret në përputhje dhe në zbatim të:

a) ligjit nr. 8269, datë 23.12.1997 “për Bankën e Shqipërisë” të 
ndryshuar, nenit 1 pika 4, shkronja “b”, nenit 3 pika 2 dhe pika 
4, shkronja “dh”, nenit 12, shkronja “a” dhe nenit 21;

b) ligjit nr. 8365, datë 02.07.1998 “për bankat në Republikën e 
Shqipërisë” neni 26 pika 3 shkronjat “ç” dhe “d”;

c) ligjit nr. 3702, datë 8.07.1963 “për çekun”, i ndryshuar;
d) rregullores “për sistemin dhe instrumentet e pagesave” të 

miratuar nga këshilli Mbikëqyrës i Bankës së Shqipërisë.  

NENI 3
pëRkUFIZIME

Në zbatim të kësaj rregulloreje termat e mëposhtëm kanë këtë 
kuptim:

a) klering i çeqeve – është procesi i transmetimit, rakordimit dhe/
ose i konfirmimit të çeqeve përpara shlyerjes, që përfshin netimin 
e instruksioneve dhe përcaktimin e pozicioneve përfundimtare 
për shlyerje;

b) Seancë kleringu – është periudha kohore brenda të cilës kryhet 
shkëmbimi i informacionit mbi çeqet ndërmjet pjesëmarrësve në 
klering;

c) pjesëmarrës – janë bankat e anëtarësuara në shërbimin e 
kleringut dhe Banka e Shqipërisë;

d) Bankë – është çdo subjekt i licencuar nga Banka e Shqipërisë 
për të kryer veprimtari bankare dhe financiare brenda territorit të 
Republikës së Shqipërisë;

e) Bankë dërguese – është banka që prezanton çeqet në seancën 
e kleringut, në adresë të bankës që i ka lëshuar;

f) Bankë marrëse – është banka që merr çeqet e prezantuara në 
seancën e kleringut nga banka dërguese;

g) Netimi – është procesi i kompensimit të një numri të madh 
detyrimesh individuale, duke i reduktuar ato në një numër më të 
vogël detyrimesh;

h) Instruksioni i shlyerjes neto – është një instruksion shumëpalësh, 
i dërguar nga drejtuesi i seancës në sistemin AIpS në fund të një 
seance kleringu të çeqeve në lekë (formulari 4, pjesë e kësaj 
rregulloreje), në të cilin listohen pozicionet neto debitore apo 
kreditore të çdo pjesëmarrësi në fund të seancës së kleringut, 
dhe që përdoret nga AIpS për kryerjen e shlyerjes.  pozicionet 
neto debitore ose kreditore dalin si rezultat i diferencës mes 
shumës së çeqeve të marra dhe atyre të dërguara;

i) AIpS – është sistemi i shlyerjes bruto në kohë reale i administruar 
nga Banka e Shqipërisë, në të cilin shlyhen sistematikisht pagesa 
të rëndësishme në lekë brenda territorit të Shqipërisë, pa vonesë 
(në kohë reale) dhe në mënyrë individuale (bruto); 

j) Shlyerje – është një tërësi transfertash parash midis llogarive të 
shlyerjeve të pjesëmarrësve në sistemin AIpS, të iniciuara kur 
drejtuesi i seancës së kleringut të çeqeve dërgon një instruksion 
shlyerjeje neto në AIpS, menjëherë pas përfundimit të një seance 
kleringu; 

k) Dublikata – është kopja e çekut e cila zëvendëson çekun e 
paraqitur fillimisht në klering, që ka humbur përpara pagesës 
përfundimtare, dhe të cilën banka lejohet ta lëshojë të shoqëruar 
nga një deklaratë e nënshkruar nga një firmë e autorizuar e 
kategorisë së parë të kësaj banke;

l) Dokument kontabël – është bashkësia e kopjeve të formularëve 
2, 3 dhe 4, pjesë e kësaj rregulloreje, që lidhen në datën 
kontabël.

kREU II
oRGANIZIMI I kLERINGUT Të ÇEqEVE Në LEkë

NENI 4
SEANcA E kLERINGUT

Seanca e kleringut zhvillohet çdo ditë pune, në orën 13:00, në 
ambientet e Bankës së Shqipërisë, në Tiranë.

Gjatë seancës së kleringut të çeqeve, pjesëmarrësit shkëmbejnë 
informacion mbi çeqet në lekë. 

Rezultati i seancës së kleringut të çeqeve llogaritet në bazë 
multilaterale neto dhe paraqitet në formularin e instruksionit të shlyerjes 
neto (formulari 4, pjesë e kësaj rregulloreje).

Drejtimi i seancës së kleringut kryhet nga një prej specialistëve të 
Zyrës së kleringut pranë Departamentit të kontabilitetit dhe pagesave 
në Bankën e Shqipërisë.

NENI 5
pJESëMARRJA Në SEANcëN E kLERINGUT

1. Çdo bankë paraqet pranë Bankës së Shqipërisë formularin e 
kërkesës për anëtarësim në klering (formulari 1, pjesë e kësaj 
rregulloreje). Në kërkesë përcaktohet data e fillimit të pjesëmarrjes 
dhe emrat e përfaqësuesve të autorizuar për përfaqësim në 
seancat e kleringut.

2. Çdo bankë përfaqësohet në seancën e kleringut nga një 
përfaqësues i autorizuar prej saj për këtë qëllim.  

3. Me qëllim marrjen e dokumenteve nga pjesëmarrësit e tjerë, 
banka përfaqësohet në seancën e kleringut edhe në rastet kur 
nuk ka çeqe për të dërguar te këta pjesëmarrës.  

Çdo bankë i komunikon me shkrim të gjithë pjesëmarrësve të tjerë:

a) emrat e personave të autorizuar prej saj, për përfaqësimin në 
seancat e kleringut;

b) nënshkrimet e autorizuara për të kryer veprime në klering;
c) shfuqizimin e autorizimit ose ndryshimin e personave të autorizuar 

si dhe datën në të cilën këto ndryshime hyjnë në fuqi.

NENI 6
pëRGATITJA E DokUMENTEVE pARA SEANcëS

Banka dërguese përpara përfaqësimit në seancën e kleringut ndjek 
procedurat e mëposhtme për përgatitjen e dokumentacionit:

kontrollon dhe vulos çeqet e paraqitura me emrin e saj; 

• në rast të konstatimit të humbjes së çekut, paraqet dublikatën 
përkatëse, të shoqëruar nga një deklaratë e nënshkruar nga një 
firmë e autorizuar e kategorisë së parë të kësaj banke;

• vendos çeqet e paraqitura në zarfe të veçanta, sipas llojit të 
çekut, bankar ose personal, dhe sipas bankës marrëse;

• shënon në pjesën e mbrapme të çdo zarfi numrin dhe shumën e 
çeqeve të mbyllura në të;

• plotëson formularin për dërgimin e çeqeve në lekë në klering 
(formulari 2, pjesë e kësaj rregulloreje) dhe e firmos atë nga dy 
persona të autorizuar (nënshkrimet e autorizuara).

NENI 7
pRocEDURA E kLERINGUT Të ÇEqEVE Në LEkë

1. përfaqësuesit e autorizuar të pjesëmarrësve, në seancën e 
kleringut të çeqeve:

a) shkëmbejnë midis tyre zarfet me çeqe;
b) plotësojnë formularin përkatës për kleringun e çeqeve (formulari 

3, pjesë e kësaj rregulloreje) përkatësisht sipas llojit të çekut, 
bankar ose personal, me numrin dhe shumat e çeqeve të sjella, 
në bazë të informacionit të shkruar në pjesën e mbrapme të 
zarfeve;

c) llogarisin dhe shkruajnë shumën neto për të cilën, debitohet ose 
kreditohet llogaria rrjedhëse e tyre në Bankën e Shqipërisë;

d) nënshkruajnë dhe dorëzojnë formularin 3, të plotësuar në 
përputhje me shkronjat “b” dhe “c” të pikës 1 të këtij neni, tek 
drejtuesi i seancës së kleringut.

2. Drejtuesi i seancës së kleringut, në seancën e kleringut të 
çeqeve:

a) plotëson formularin e instruktionit të shlyerjes neto për të gjithë 
pjesëmarrësit, sipas llojit të çekut, bankar ose personal (formulari 
4, pjesë e kësaj rregulloreje);

b) kontrollon nëse shuma e veprimeve të hedhura në formularin 4 
është e barabartë me zero; 

c) në rast se shuma e veprimeve të hedhura në formularin 4 nuk 
është e barabartë me zero, evidenton dhe korrigjon gabimin në 
praninë e  përfaqësuesve të pjesëmarrësve;

d) njeh përfaqësuesit e pjesëmarrësve me rezultatet neto të seancës 
së kleringut; 

e) deklaron të mbyllur seancën e kleringut të çeqeve dhe më pas 
nënshkruan  formularin 4. 

NENI 8
ShLYERJA E REZULTATIT Të SEANcëS Së kLERINGUT

Drejtuesi i seancës së kleringut, pas deklarimit të mbyllur të 
seancës:

• dorëzon instruksionin e shlyerjes neto, me rezultatin e seancës 
së kleringut në Zyrën e Shlyerjeve (AIpS) të Departamentit të 

kontabilitetit dhe pagesave, për të vazhduar sipas procedurave 
dhe orareve të shlyerjes së këtij sistemi;

• përgatit dhe shpërndan dokumentet kontabël, nga të cilat një 
kopje e dërgon për t’u lidhur në dokumentet e datës kontabël 
në Sektorin e kontabilitetit të Departamentit të kontabilitetit dhe 
pagesave, dhe një kopje ia dërgon bankave pjesëmarrëse në 
procedurën përkatëse të kleringut, nëpërmjet postës kontabël.

NENI 9
VERIFIkIMI DhE kThIMI I ÇEqEVE

1. Afati i verifikimit të çeqeve personale nga banka marrëse është 3 
ditë pune. Me kalimin e këtij afati çeqet personale konsiderohen 
të konfirmuara.

2. Mosmarrëveshjet e lindura nga moszbatimi i afatit të përcaktuar 
për verifikimin e çekut, prej njërit prej pjesëmarrësve, zgjidhen 
jashtë seancës së kleringut, me mirëkuptim midis pjesëmarrësve 
përkatës.

3. Çeqet e gatshme për t’u marrë nga banka marrëse, të cilat nuk 
merren prej tyre në ditën e zhvillimit të seancës së kleringut, për 
qëllime rregullimi dhe kthimi në kohën e duhur konsiderohen si 
të dorëzuara në po këtë ditë dhe përgjegjësia bie mbi bankën 
marrëse.

4. Banka marrëse kontrollon menjëherë çeqet, në ambientet ku 
zhvillohet seanca e kleringut, për t’u siguruar për rregullshmërinë 
e tyre.  Në rast të konstatimit të parregullsive, pjesëmarrësit nuk i 
përfshijnë këto çeqe në llogaritjen e rezultatit të seancës.

5. Në rast të konstatimit të parregullsive pas përfundimit të 
seancës së kleringut, banka marrëse njofton menjëherë bankën 
dërguese:

• për gabimet që gjen në çeqet e marra; ose 
• për rastet kur merr çeqe të një banke tjetër marrëse. 
6. Banka marrëse kthen çeqet e marra, në seancën pasardhëse të 

kleringut por jo më vonë se 3 ditë pune, në rast të parregullsive 
të përcaktuara si në pikën 5 të këtij neni ose kur çeqet e marra 
janë të pambuluara me fonde në lekë.

7. kthimi i çeqeve në seancën e kleringut konsiderohet i njëjtë me 
prezantimin e tyre.  Banka që kthen çeqet plotëson formularin 2 
dhe përshkruan arsyen e kthimit tek pjesa e shënimit në formular. 
kthimi i çeqeve shoqërohet me kreditimin dhe debitimin e 
llogarive përkatëse.

NENI 10
Të DREJTAT DhE DETYRIMET E pJESëMARRëSVE Në kLERING

1. Çdo bankë pjesëmarrëse ka këto të drejta e detyrime:

• përgatit me kujdesin e duhur dokumentet që do të paraqiten në 
seancën e kleringut, në përputhje me dispozitat e nenit 6 të kësaj 
rregulloreje; 

• respekton orarin e përcaktuar për fillimin e seancës së 
kleringut;

• paraqitet në çdo seancë kleringu, edhe në rast se nuk ka për të 
prezantuar çeqe;

• verifikon saktësinë e dokumenteve të marra;
• njofton bankën dërguese për parregullsi në dokumentacionin e 

marrë;
• kthen çeqet në seancën më të afërt të kleringut;
• pranon kthimin e veprimeve në emër të saj në rast se dërgon 

çeqe në adresë të gabuar;
• mban përgjegjësi për çeqet e marra deri në momentin e kleringut 

apo kthimit të tyre. Banka marrëse mban çeqet në mirëbesim 
gjatë kohës së  kryerjes së verifikimeve të domosdoshme për 
kthim të tyre, sipas dispozitave të nenit 9 të kësaj rregulloreje;

• mban përgjegjësi për sigurimin e gjendjes së mjaftueshme në 
llogarinë e saj pranë Bankës së Shqipërisë, për të përballuar 
pagesat që rezultojnë nga kleringu i çeqeve.  

2. Banka e Shqipërisë ka këto kompetenca:
a) organizon dhe administron shërbimin e kleringut të çeqeve në 

lekë; 
b) krijon kushte lehtësuese për zhvillimin e seancave të kleringut;
c) llogarit rezultatin neto të seancës për secilin pjesëmarrës;
d) ekzekuton shlyerjen e instruksionit të shlyerjes neto pas përfundimit 

të seancës, nëpërmjet debitimit dhe kreditimit të llogarive 
rrjedhëse që mbajnë pjesëmarrësit në Bankën e Shqipërisë; 

e) në rast ndryshimi të orarit njofton bankat për këtë ndryshim, jo 
më vonë se 5 ditë pune nga data e ndryshimit të orarit; 

f) ushtron të gjitha kompetencat dhe të gjitha të drejtat që i njeh 
ligji ”për bankat në Republikën e Shqipërisë”, për marrjen e 
sanksioneve ndaj çdo banke e cila vepron në kundërshtim me 
dispozitat e kësaj rregulloreje.

NENI 11
pëRJAShTIMI NGA pëRGJEGJëSIA

1. Banka e Shqipërisë nuk është përgjegjëse për humbjet që pëson 
një bankë lidhur me pjesëmarrjen e saj në seancën e kleringut, 
me përjashtim të rasteve kur humbja është pasojë e neglizhencës 
ose mosdrejtimit të mirë të seancave të kleringut nga Banka e 
Shqipërisë. 

2. përveç rasteve të parashikuara më lart, pjesëmarrësit në klering 
nuk mbajnë përgjegjësi për dëmet që rrjedhin nga mospërmbushja 
e detyrimeve të përcaktuara në këtë rregullore, që vijnë si pasojë 
e gjendjeve të shpallura të jashtëzakonshme, luftrave, grevave, 

demostratave, turbullirave të tjera civile, fatkeqësive natyrore, 
për çdo rrethanë tjetër jashtë kontrollit të tyre, si dhe si pasojë e 
çdo force tjetër madhore.

kREU IV
DISpoZITA Të FUNDIT

NENI  12

1. Ngarkohet Departamenti i kontabilitetit dhe pagesave në Bankën 
e Shqipërisë  dhe pjesëmarrësit e tjerë në seancat e kleringut për 
zbatimin e kësaj rregulloreje.

2. Ngarkohet Departamenti i kontabilitetit dhe pagesave me 
njoftimin e bankave të nivelit të dytë për këtë rregullore.

3. Me hyrjen në fuqi të kësaj rregulloreje, shfuqizohet rregullorja 
“për organizimin e shërbimit të kleringut në Bankën e Shqipërisë”, 
miratuar me vendimin e këshillit Mbikëqyrës të Bankës së 
Shqipërisë nr. 87, datë 27.08.1999.

4. kjo rregullore hyn në fuqi 15 ditë pas publikimit në Fletoren 
Zyrtare të Republikës së Shqipërisë.

ARDIAN FULLANI 
kRYETAR I këShILLIT MBIkëqYRëS

FoRMULAR NR. 1 – FoRMULARI I këRkESëS pëR ANëTARëSIM. 

BANkA ___________________________

k ë R k E S ë

Data:  _________

Nga: Banka ________________________

për:   Bankën e Shqipërisë
   Departamenti i  kontabilitetit dhe pagesave
   Tiranë
objekti: Anëtarësimi në kleringun ditor të çeqeve në lekë.

1) pasi u njohëm me rregulloren “Mbi organizimin e kleringut 
të çeqeve në lekë në Bankën e Shqipërisë”, kërkojmë të 
anëtarësohemi në shërbimin e kleringut të çeqeve në lekë, të 
organizuar nga Banka e Shqipërisë.  

2) Gjithashtu, deklarojmë se jemi njohur dhe pranojmë marrëveshjet 
e lidhura që kanë si objekt veprimtarinë me çeqet në lekë. 

3) Ju njoftojmë emrat e përfaqësuesve të autorizuar në kleringun e 
çeqeve si më poshtë:

Z/Zj ___________________________________

Z/Zj ___________________________________
   

                                                            

Titullari 

_________________________________
emër mbiemër, nënshkrimi

FoRMULAR  NR. 2 – FoRMULARI pëR DëRGIMIN E ÇEqEVE Në LEkë Në 
kLERING 

BANkA ___________________________

DëRGIMI Në kLERING I ÇEqEVE:  BANkARE
        pERSoNALE

Data    __________

Banka _______________________________ (pranuese)

për
Bankën ______________________________ (lëshuese)

Nr. Numri i çekut Shuma në lekë

Totali

Shënim :
________________________________________________________
________________________________________________________
________________________________________________________
________________________________________________________

Nënshkrimi i autorizuar   Nënshkrimi i autorizuar

__________________     __________________
emër mbiemër, nënshkrimi      emër mbiemër, nënshkrimi

FoRMULAR NR. 3 FoRMULARI I kLERINGUT Të ÇEqEVE

BANkA ___________________________

kLERINGU I ÇEqEVE     BANkARE
        pERSoNALE

Data ___________

Nr. 
log.

Bankat 
pjesëmarrëse Nr. Shuma e 

sjellë (k)
Shuma e 
marrë (D)

Shuma
neto

Nënshkrimi i përfaqësuesit në klering.

_____________________
emër mbiemër, nënshkrimi              

FoRMULAR NR. 4 – INSTRUkSIoNI I ShLYERJES NETo.

BANkA E ShqIpëRISë

kLERINGU I ÇEqEVE     BANkARE
        pERSoNALE

                                                            
Data ___________

Nr. 
Llog.

Bankat 
pjesëmarrëse

Neto për t’u 
debituar

Neto për t’u 
kredituar

Totali

Nënshkrimi i drejtuesit të seancës së kleringut

_____________________
emër mbiemër, nënshkrimi              

REpUBLIkA E ShqIpëRISë
BANkA E ShqIpëRISë
këShILLI MBIkëqYRëS

VENDIM

Nr. 84, datë 15.11.2006

pëR EMëRIMIN E DREJToRIT Të DEpARTAMENTIT Të MARRëDhëNIEVE 
ME JAShTë, INTEGRIMIT EVRopIAN DhE koMUNIkIMIT

Në bazë dhe për zbatim të nenit 43, shkronja “h” të ligjit nr. 8269, 
datë 23.12.1997 “për Bankën e Shqipërisë” të ndryshuar, si dhe të 
rregullave “Mbi  marrëdhëniet e punës të punonjësve në Bankën e 
Shqipërisë” miratuar me vendimin e këshillit Mbikëqyrës nr. 110, datë 
24.12. 2003, neni 7 shkronja ”a”, me propozimin e Departamentit të 
Burimeve Njerëzore, këshilli Mbikëqyrës i Bankës së Shqipërisë,

VENDoSI:

1. Të emërojë në funksionin e Drejtorit të Departamentit të Marrëdhënieve 
me Jashtë, Integrimit Evropian dhe komunikimit të Bankës së 
Shqipërisë, zj. Ina kraja. 

2. Ngarkohet Departamenti i Burimeve Njerëzore me zbatimin e këtij 
vendimi. 

3. Ngarkohet Departamenti i Marrëdhënieve me Jashtë, Integrimit 
Evropian dhe komunikimit  me publikimin e këtij vendimi. 

4. ky vendim hyn në fuqi më datë 01.11.2006. 

 
SEkRETARI kRYETARI

YLLI MEMIShA ARDIAN FULLANI

REpUBLIkA E ShqIpëRISë
BANkA E ShqIpëRISë
këShILLI MBIkëqYRëS

VENDIM

Nr. 85, datë 15.11.2006

pëR LIRIMIN NGA DETYRA Të DREJToRIT Të DEpARTAMENTIT Të 
këRkIMEVE Të BANkëS Së ShqIpëRISë 

Në bazë dhe për zbatim të nenit 43, shkronja “h” të ligjit nr. 8269, 
datë 23.12.1997 “për Bankën e Shqipërisë” të ndryshuar, si dhe të 
rregullave “Mbi  marrëdhëniet e punës të punonjësve në Bankën e 
Shqipërisë” miratuar me vendimin nr. 110, datë 24.12. 2003, neni 7 
shkronja ”a”, me kërkesën e Drejtorit të Departamentit të kërkimeve, 
këshilli Mbikëqyrës i Bankës së Shqipërisë,

 
VENDoSI:

1. Të miratojë kërkesën e z. Erjon Luçi për largimin nga funksioni i 
Drejtorit të Departamentit të kërkimeve  të Bankës së Shqipërisë.  

2. Ngarkohet Departamenti i Burimeve Njerëzore me zbatimin e këtij 
vendimi. 

3. Ngarkohet Departamenti i Marrëdhënieve me Jashtë, Integrimit 
Evropian dhe komunikimit  me publikimin e këtij vendimi. 

4. ky vendim hyn në fuqi menjëherë. 

 
SEkRETARI kRYETARI

YLLI MEMIShA ARDIAN FULLANI

TREGUESI I LëNDëS pëR BULETININ ZYRTAR VëLLIMI 8, NUMëR 1, 
JANAR 2006

1.  Vendim nr.01, datë 25.01.2006 “për miratimin e deklaratës së 
politikës monetare të Bankës së Shqipërisë për gjashtëmujorin e 
dytë të vitit 2005”.

2.  Vendim i këshillit Mbikëqyrës nr.02, datë 25.01.2006 “për 
miratimin e rregullores “për ekspozimin e vlerave numizmatike në 
Bankën e Shqipërisë dhe administrimin e ruajtjen e tyre””.

3.  Vendim i këshillit Mbikëqyrës nr.03, datë 25.01.2006 “për dhënien 
e miratimit paraprak të licencës për të ushtruar veprimtari bankare, 
bankës së propozuar “Banka e parë e Investimeve – Shqipëri 
sh.a.””.

4.  Vendim i këshillit Mbikëqyrës nr.04, datë 25.01.2006 “për caktimin 
e kontrollorëve të jashtëm për auditimin e aktivitetit të Bankës së 
Shqipërisë”.

TREGUESI I LëNDëS pëR BULETININ ZYRTAR VëLLIMI 8, NUMëR 2, 
ShkURT 2006

1. Vendim i këshillit Mbikëqyrës nr.05, datë 08.02.2006 “për një 
ndryshim në rregulloren “Mbi procedurat e ndërhyrjes së Bankës së 
Shqipërisë në tregun e brendshëm të këmbimeve valutore””.

2. Vendim i këshillit Mbikëqyrës nr.08, datë 08. 02. 2006 “për 
miratimin e deklaratës së Bankës së Shqipërisë “Mbi stabilitetin e 
sistemit financiar në Shqipëri””.

3. Vendim i këshillit Mbikëqyrës nr.09, datë 08.02. 2006 “për 
miratimin e dokumentit “për misionin e Mbikëqyrjes””.

4. Vendim i këshillit Mbikëqyrës nr.11, datë 08.02.2006 “për 
prokurimin e drejtpërdrejtë të blerjes së karburantit, për nevoja të 
Bankës së Shqipërisë”.

TREGUESI I LëNDëS pëR BULETININ ZYRTAR VëLLIMI 8, NUMëR 3, 
ShkURT 2006

1. Vendim i këshillit Mbikëqyrës nr.12, datë 22.02.2006 “për 
miratimin e “Raportit të politikës monetare për muajin janar të vitit 
2006””.

2. Vendim i këshillit Mbikëqyrës nr.13, datë 22.02.2006 “për 
miratimin e rregullores “për nxjerrjen e akteve juridike””.

3. Vendim i këshillit Mbikëqyrës nr.14, datë 22.02.2006 “për 
një ndryshim në vendimin nr.79, datë 31.10.2005 të këshillit 
Mbikëqyrës “për përcaktimin e strukturës organizative dhe numrin 
e punonjësve në organikë të Bankës së Shqipërisë””.

TREGUESI I LëNDëS pëR BULETININ ZYRTAR VëLLIMI 8, NUMëR 4, MAJ 
2006

1. Vendim i këshillit Mbikëqyrës nr.19, datë 15.03.2006 “për emërimin 
e Drejtorit të Departamentit të Teknologjisë së Informacionit të 
Bankës së Shqipërisë”.

2. Vendim i këshillit Mbikëqyrës nr.20, datë 15.03.2006 “për lirimin 
nga detyra të Drejtorit të Departamentit të Emisionit të Bankës së 
Shqipërisë”.

3. Vendim i këshillit Mbikëqyrës nr.21, datë 15.03.2006 “për emërimin 
e Drejtorit të Departamentit të Emisionit të Bankës së Shqipërisë”

4. Vendim i këshillit Mbikëqyrës nr.24, datë 12.04.2006 “për një 
ndryshim në vendimin nr. 79, datë 31.10.2005 “për përcaktimin 
e strukturës organizative dhe numrin e punonjësve në organikë të 
Bankës së Shqipërisë””.

5. Vendim i këshillit Mbikëqyrës nr.31, datë 03.05.2006 “për miratimin 
e opinionit të Bankës së Shqipërisë “Mbi gjendjen e ekonomisë në 
tremujorin e parë të vitit 2006””.

6. Vendim i këshillit Mbikëqyrës nr.32, datë 03.05.2006 “për miratimin 
e rregullores “për përdorimin e teknologjisë së informacionit dhe të 
komunikimit në subjektet e licencuara nga Banka e Shqipërisë””.

7. Vendim i këshillit Mbikëqyrës nr.33, datë 03.05.2006 “për 
miratimin e transferimit të pronësisë së 80 për qind të aksioneve në 
kapitalin aksioner të Bankës Italo-Shqiptare sh.a., nga Ministria e 
Financave e Republikës së Shqipërisë dhe capitalia S.p.a, Itali, tek 
Sanpaolo IMI S.p.A, Itali”.

TREGUESI I LëNDëS pëR BULETININ ZYRTAR VëLLIMI 8, NUMëR 5, MAJ 
2006

1. Vendim i këshillit Mbikëqyrës nr.37, datë 24.05.2006 “për 
miratimin e “Raportit të politikës monetare për muajin prill të vitit 
2006””.

2. Vendim i këshillit Mbikëqyrës nr.38, datë 24.05.2006 “për miratimin 
e transferimit të pronësisë së 60 për qind + 2 aksione të aksioneve 
në kapitalin aksioner të Bankës kombëtare Tregtare sh.a., nga kent 
Bank / Bayindir Bank A.S. tek Çalik-Seker konsorsiyum Yatirim A.S., 
Turqi”.

3. Vendim i këshillit Mbikëqyrës nr.40, datë 24.05.2006 “për emërimin 
e Drejtorit të Departamentit të Statistikës të Bankës së Shqipërisë”.

4. Vendim i këshillit Mbikëqyrës nr.41, datë 24.05.2006 “për 
“prokurimin e drejtpërdrejtë” me kandidatin kostare, për realizimin 
e shërbimit catering në Bankën e Shqipërisë”.

TREGUESI I LëNDëS pëR BULETININ ZYRTAR VëLLIMI 8, NUMëR 6, 
qERShoR 2006

1. Vendim i këshillit Mbikëqyrës nr.46, datë 28.06.2006 “për 
miratimin e “Raportit të politikës monetare për muajin maj të vitit 
2006””.

2. Vendim i këshillit Mbikëqyrës nr.48, datë 28.06.2006 “për refuzimin 
e transferimit të pronësisë së aksioneve në kapitalin aksioner të 
Bankës credins sh.a.”.

TREGUESI I LëNDëS pëR BULETININ ZYRTAR VëLLIMI 8, NUMëR 7, 
koRRIk 2006

1. Vendim i këshillit Mbikëqyrës nr. 52, datë 12.07.2006 “për rritjen 
e përqindjes së interesave të marrëveshjeve të riblerjes dhe të 
anasjellta të riblerjes nga Banka e Shqipërisë”.

2. Vendim i këshillit Mbikëqyrës nr. 53, datë 12.07.2006 “për “Disa 
ndryshime në strukturën organizative të Bankës së Shqipërisë“”.

TREGUESI I LëNDëS pëR BULETININ ZYRTAR VëLLIMI 8, NUMëR 8, 
koRRIk 2006

1. Vendim i këshillit Mbikëqyrës nr. 56, datë 26.07.2006 “për miratimin 
e “Deklaratës së politikës monetare të Bankës së Shqipërisë për 
gjashtëmujorin e parë të vitit 2006””.

2. Vendim i këshillit Mbikëqyrës nr. 58, datë 26.07.2006 “për shtypjen 
e kartëmonedhës shqiptare, me kurs ligjor”.

3. Vendim i këshillit Mbikëqyrës nr. 59, datë 26.07.2006 “për 
rishtypjen kartëmonedhës shqiptare, me kurs ligjor”.

4. Vendim i këshillit Mbikëqyrës nr. 60, datë 26.07.2006 “për 
miratimin e rregullores “për shërbimin bibliotekar në Bankën e 
Shqipërisë””.

TREGUESI I LëNDëS pëR BULETININ ZYRTAR VëLLIMI 8, NUMëR 9, 
GUShT 2006

1. Vendim i këshillit Mbikëqyrës nr. 61, datë 30.08.2006 “për 
miratimin e “Raportit të politikës monetare për muajin korrik të vitit 
2006””.

2. Vendim i këshillit Mbikëqyrës nr. 62, datë 30.08.2006 “për 
miratimin e deklaratës së Bankës së Shqipërisë “Mbi stabilitetin e 
sistemit financiar në Shqipëri””.

3. Vendim i këshillit Mbikëqyrës nr. 63, datë 30.08.2006 “për 
miratimin e transferimit të pronësisë së 11.25 për qind të aksioneve 
në kapitalin aksioner të bankës procredit sh.a., nga Banka 
Evropiane për Rindërtim dhe Zhvillim tek procredit holdomg A.g., 
Gjermani”.

4. Vendim i këshillit Mbikëqyrës nr. 64, datë 30.08.2006 “për 
miratimin e rregullores “për procedurat e botimeve në Bankën e 
Shqipërisë””.

5. Vendim i këshillit Mbikëqyrës nr. 65, datë 30.08. 2006 “për 
miratimin e rregullores “Mbi organizimin dhe funksionimin e 
komitetit të Investimit””.

6. Vendim i këshillit Mbikëqyrës nr. 66, datë 30.08.2006 “për 
miratimin e udhëzimit “Mbi mënyrën e llogaritjes së fiksit të kursit të 
këmbimit të lekut në Bankën e Shqipërisë””.

TREGUESI I LëNDëS pëR BULETININ ZYRTAR VëLLIMI 8, NUMëR 10, 
ShTAToR 2006

1. Vendim i këshillit Mbikëqyrës nr.68, datë 13.09.2006 “për një 
ndryshim në rregulloren “për mbikëqyrjen e shoqërive të kursim 
- kreditit dhe të unioneve të tyre””.

2. Vendim i këshillit Mbikëqyrës nr. 69, datë 13.09.2006 “për një 
ndryshim në rregulloren “për administratorët e bankave dhe të 
degëve të bankave të huaja””.

3. Vendim i këshillit Mbikëqyrës nr. 70, datë 13.09.2006 “për disa 
ndryshime në udhëzimin “për kapitalin rregullator të bankës””.

4. Vendim i këshillit Mbikëqyrës nr. 72, datë 27.09.2006 “për 
miratimin e “Raportit të politikës monetare për muajin gusht të vitit 
2006””.

TREGUESI I LëNDëS pëR BULETININ ZYRTAR VëLLIMI 8, NUMëR 11, 
TEToR 2006

1. Vendim i këshillit Mbikëqyrës nr.74, datë 11.10. 2006 “për një 
shtesë në rregulloren “për transparencën dhe konfidencialitetin 
në Bankën e Shqipërisë”, miratuar me vendimin nr. 53, datë 
21.06.2000 i ndryshuar”.

2. Vendim i këshillit Mbikëqyrës nr.75, datë 11. 10. 2006 “për 
miratimin e rregullores “Mbi procedurat e ndërhyrjes së Bankës së 
Shqipërisë në tregun e brendshëm të këmbimeve valutore””.

TREGUESI I LëNDëS pëR BULETININ ZYRTAR VëLLIMI 8, NUMëR 12, 
TEToR 2006

1. Vendim i këshillit Mbikëqyrës nr.76, datë 25.10.2006 “për miratimin 

e opinionit të Bankës së Shqipërisë “Mbi gjendjen e ekonomisë në 
tremujorin e tretë të vitit 2006””.

2. Vendim i këshillit Mbikëqyrës nr.78, datë 25.10.2006 “për 
“politikën e sigurisë së informacionit””.

3. Vendim i këshillit Mbikëqyrës nr.79, datë 25.10.2006 “për 
miratimin e transferimit të zotërimit të tërthortë në masën 71.79 
për qind të kapitalit aksioner të bankës Emporiki Shqipëri sh.a., tek 
credit Agricol Sh.a., Francë”.

4. Vendim i këshillit Mbikëqyrës nr.80, datë 25.10.2006 “për disa 
ndryshime në rregulloren “për dhënien e licencës, për të ushtruar 
veprimtari bankare në Republikën e Shqipërisë””.


